
Il-Minuti tal-Laqgħa Nru. 76 li saret nhar l-Erbgħa,16 ta’ Ġunju 2010, ġew konfermati. 

PERMESS

THE CHAIRMAN:  Għandna talba sabiex cameraman tan-Net TV ikun jista’ jieħu filmat tal-ewwel parti tal-laqgħa.  Hawn permess?  (Onor. Membri:  Iva)

Il-permess ingħata.

AĊĊESS LILL-KONSUMATUR GĦAL-LOGĦOB TAL-FOOTBALL

THE CHAIRMAN (Onor. Edwin Vassallo):  Ngħaddu għall-ewwel item fuq l-aġenda li huwa suġġett li tressaq għall-attenzjoni ta’ dan il-kumitat permezz ta’ ittra li fiha l-Onor. David Agius qiegħed jitlob li jiġi diskuss l-“Aċċess lill-Konsumatur għal-Logħob tal-Football”.  Għandna magħna uffiċjali mill-Malta Communications Authority, mill-Broadcasting Authority, mill-Consumers and Competition Division, mill-Copyright Board u uffiċjali miż-żewġ service providers il-Melita u l-Go. Jidher li m’hawn l-ebda rappreżentant mill-PBS, għalkemm kienu msejħa wkoll biex jattendu għal din il-laqgħa.  
Qabel ma nitlob lill-Onor. David Agius jispjega t-talba li qed jagħmel lil dan il-kumitat u lill-membri kollha li hawn madwar din il-mejda, nixtieq infakkar ftit affarijiet żgħar.  Din is-session qiegħda tkun streamed live, allura għalkemm jista’ ma jkunx hawn ġurnalisti preżenti, dawn jistgħu jkunu qed isegwu meeting bħal dan minn fuq il-website tal-Parlament.  Għaldaqstant dak li jingħad ma tistgħux treġġgħuh lura u wieħed għandu jispjega sewwa xi jkun irid jgħid u jieħu l-ħin tiegħu. 

Jekk ma nispiċċawx illum, ma neskludix li jkollna laqgħat oħrajn.  Jien se nipprova li għall-ħabta tas-1.00 p.m. nibdew nagħlqu d-diskussjoni, però m’għandniex indumu aktar mis-1.30 p.m. għall-prattiċità ta’ dan il-parlament.  Nirrakkmanda li l-laqgħa ssir bil-Malti.  Allura kull min irid jitkellem, kif ukoll il-mistoqsijiet u t-tweġibiet iridu jkunu bil-Malti, għalkemm nagħti konċessjoni li jekk ikun hawn xi ħadd li jrid jistaqsi bl-Ingliż jista’ jistaqsi u nirrisponduh bl-Ingliż, però ma tridx tkun l-ordni tal-ġurnata.  Minħabba records u transcripts, min jitkellem jgħid ismu u l-entità minn fejn hu ġej.  
Irrid nikkjarifika punt ieħor biex inkunu korretti kemm jista’ ikun.  Meta tlabtkom biex tkunu preżenti għal din il-laqgħa, jien għedtilkom ukoll, li lest inkun disponibbli biex min jitlobni, jiena nkun nista’ nkellmu sabiex niċċara x’se jkun qed isir u ngħinu jifhem eżatt il-proċess.  Jiena kelli talba min-naħa tal-GO plc u l-bieraħ kellna laqgħa fejn ġie spjegat lilhom il-proċedura li se nkunu qegħdin insegwu u huma wkoll ikkjarifikawli diversi punti oħrajn.  Qed ngħid hekk sabiex wieħed ikun jaf x’ġara minn meta ġejna assenjati biex niddiskutu dan is-suġġett  sakemm wasalna s’hawn.  Kelli laqgħa oħra ta’ preparazzjoni ma’ uffiċjali għolja mill-Malta Communications Authority, fosthom maċ-chairman u l-avukat Dr. Paul Edgar Micallef.  
Nitlob lill-Onor. David Agius sabiex jimmotiva t-talba tiegħu li aħna se nkunu qegħdin niddiskutu.  

ONOR. DAVID AGIUS:  Nirringrazzjak Sur Chairman u nirringrazzjakom tal-preżenza tagħkom.  Nibda biex ngħid li minn kemm ilu li għamilt intervista ma’ ġurnal lokali fuq dan is-suġġett, qam interess kbir f’pajjiżna, ovvjament anke minħabba ċ-ċirkostanzi preżenti li ninsabu f’nofs il-logħbiet tat-Tazza tad-Dinja.  Naħseb li l-parlament għamel tajjeb li, taħt it-treġija tiegħek, Mr Chairman, laqqa’ s-Social Affairs Committee biex jiddiskuti dan is-suġġett.  Xtaqt li nwassal dan is-suġġett quddiem il-parlament għaliex proprju meta nkun qed nitħaddet ma’ numru ta’ familji waqt house visits li nagħmel, bħalma jagħmlu deputati oħrajn, irrealizzajt li ma kenitx problema ta’ persuna waħda.  Imma kien hemm numru ta’ familji, speċjalment dawk anzjani, li bdew jesprimu l-opinjoni tagħhom miegħi dwar l-ammont ta’ flus extra li qed ikollhom iħallsu jew se jkollhom iħallsu biex fuq it-televiżjoni jaraw it-team favorit tagħhom jilgħab.
Fi kliem sempliċi llum is-sitwazzjoni qiegħda li biex xi ħadd minn daru jkun jista’ jara t-team favorit tiegħu Taljan jew Ingliż jilgħab fil-kampjonat domestiku - jiġifieri fil-kampjonat Taljan jew fil-kampjonat Ingliż - irid ikun ma’ service provider li f’dan il-każ huwa l-Go u jekk irid jara ċ-Champions League, irid jixtri dan is-servizz mingħand service provider ieħor, f’dan il-każ il-Melita.  Dan ifisser li l-familji Maltin ikollhom bżonn jixtru żewġ kaxxi - kif insejħulhom aħna – minbarra, li jridu jixtru wkoll is-servizz tal-isports.  Spiża – kif għedtlek fl-ittra Mr Chairman - li bejn wieħed u ieħor tlaħħaq madwar €60 fix-xahar li ovvjament mhijiex somma żgħira, speċjalment għal diversi familji Maltin u Għawdxin f’ċirkostanzi partikolari.  
Il-proposta tiegħi hija sempliċi.  Ejja nibdew niddiskutu u nibdew naraw x’inhuma l-possibbiltajiet u nimbuttaw għall-arranġamenti biex dawk li joffru dawn is-servizzi jaqsmu d-drittijiet bejniethom.  Ejja naraw jekk jiftehmux li jbigħu d-drittijiet lil xulxin, jekk jaqblux li jużaw l-infrastruttura ta’ xulxin.  Jekk l-awtoritajiet Maltin għandhomx jidħlu u janalizzaw din is-sitwazzjoni kif għamlu fl-Ingilterra u f’pajjiżi oħrajn fejn diġà jeżisti dan it-tip ta’ sharing.  Issa fl-Ingilterra mhux biss jeżisti x-sharing, imma wkoll li l-prezz ikun raġjunevoli anke għal min se jixtri s-servizz mingħand l-operatur.  
Importanti li għax fiċ-ċirkostanzi ta’ pajjiżna hemm din l-kompetizzjoni - anke jekk ’il quddiem jidħlu aktar kompetituri f’dan is-suq - kulħadd ikun jista’ juża jew jixtri servizz li jrid imma mingħajr mal-isport - speċjalment il-football fost sport ieħor bħal tennis, yachting, etc. - ma jkun dak li wieħed iġiegħlu jagħżel minn service provider għal ieħor.  Jien nemmen li l-familji Maltin għandhom jagħżlu mhux għax operatur għandu l-football Ingliż, il-football Taljan jew iċ-Champions League jew il-Bundesliga, imma għall-kwalità ta’ servizz u għall-prezz li jingħata.  
F’dan ix-xenarju rridu nifhmu x’qed isir f’pajjiżi oħrajn.  Mhux biss pajjiżi Ewropej imma anke dawk mhumiex, għax naħseb li f’pajjizi żgħar bħal tagħna s-sitwazzjoni tista’ tkun differenti wkoll.  Fis-sens meta l-football tal-lokal ma jkunx daqstant attraenti daqs il-football Ingliż, il-football Taljan, il-football Ġermaniż jew il-football Spanjol. Jekk tmur sa Triq il-Merkanti tinduna kemm aħna l-Maltin aħna ffissati fuq il-Calciatori, aħseb u ara biex naraw jekk it-team tagħna jirbaħx jew le l-kampjonat jew iċ-Champions League.  Anke jekk iddur dawra ma’ Malta ħlief bnadar ta’ pajjiżi barranin ma tarax, minħabba l-fatt ukoll li l-Maltin isegwu l-isport u l-football barrani.  Allura jien naħseb li rridu naraw ukoll x’qed jiġri f’pajjiżi żgħar bħal Ċipru u l-Lussemburgu.  
Qed ngħid dan għaliex naħseb kif ġara fil-World Cup fejn l-EBU kellha d-drittijiet tal-World Cup u l-pajjiżi żgħar ingħaqdu flimkien biex setgħu jġibu prezz tajjeb għal pajjiżhom, jista’ jkun ukoll li nagħmlu l-istess affarijiet għall-football Taljan, għall-football Ingliż, għaċ-Champions League u kampjonati oħrajn.  Naħseb li m’hemmx għalfejn ikunu biss iż-żewġ kumpaniji li għandna quddiemna llum bħall-Melita u l-Go, imma jistgħu jkunu kumpaniji oħrajn li jistgħu jaħdmu flimkien.  Forsi dan il-kumitat jistudja l-possibbiltà li jara li min jibbiddja, ma jkunx fuq bidding individwali ta’ kompetizzjoni bejn kumpaniji lokali Maltin, imma tkun effort ta’ pajjiż li jkun jista’ jġib l-aqwa prezzijiet għall-pajjiżna u għall-familji tagħna relatat maċ-ċokon ta’ pajjiżna.  Qed ngħid dan, għax l-ewwel m’għandu jiġi quddiem dan il-parlament huwa l-konsumatur.  Naħseb li dawk li jsegwu l-football m’għandhomx ikunu huma l-mezz ta’ kompetizzjoni bejn min joffri s-servizz.  
Mr Chairman, irridu nistudjaw x’inhuma l-possibbiltajiet li f’pajjiżna jkollna decoders li jkunu jistgħu jieħdu cards li jkunu ta’ diversi kumpaniji bħalma jsir f’pajjiżi oħrajn.  Naħseb dan il-kumitat irid jistudja u jistaqsi x’inhuma l-possibbilitajiet li l-infrastrutturi li għandhom iż-żewġ kumpaniji ewlenin f’pajjiżna jiġu shared minn xulxin biex ħadd minnhom ma jkollu kompetizzjoni fuq l-ieħor u jbati l-konsumatur għax il-prezzijiet ikunu ogħla.  
F’dan il-kumitat ukoll irridu nistudjaw u naraw id-diversi mistoqsijiet li għamlu madwar 1,400 persuna li sa dalgħodu daħlu fuq il-Facebook group li waqaft jien ftit ġranet ilu.  Dawn il-konsumaturi qegħdin jgħidu li wara li jkunu xtraw il-pakkett partikolari mhux biss għandhom ikollhom is-servizz sħiħ tagħhom, imma li dak il-ftehim tal-isport partikolari jinżamm, mhux biss fl-isport tal-football – li huwa l-każ tal-lum - imma anke fuq sport ieħor.  
Kelli ħafna kummenti wkoll dwar is-sitwazzjoni ta’ persuni b’diżabilità u anke anzjani li llum jgħixu bil-pensjoni li jkunu jridu jsegwu dan l-isport.  Dawn huma affarijiet li wieħed irid janalizza meta qegħdin nitkellmu fuq dan is-settur.  Mr Chairman, nista’ ngħaddilek print out li pprintjajt ftit tal-ħin ilu bid-diversi kummenti tan-nies, fejn jgħidu wkoll li qegħdin jiġu misruqa miż-żewġ kumpaniji għar-raġuni li qegħdin jikkompetu bejniethom u l-konsumatur mhux qed jieħu l-aqwa servizz.  
Kien hemm nies li kkummentaw li dan huwa “money making business and this has to stop” u ħafna kummenti oħrajn fejn waslu biex qalu li għandna mmorru għal affarijiet li lanqas huma legali, xi ħaġa li ovvjament wieħed ma jridx li jasal. Qed nirreferi għal affarijiet bħal “Dreambox” li mhijiex legali.  Imma finalment in-nies qegħdin jgħidu li qed jaqilbu għal dawn is-sistemi għaliex il-prezzijiet offruti mis-service providers mhumiex tajbin u jikkompetu ma’ affarijiet li huma illegali.  Dawn m’għandhomx ikunu f’pajjiżna u aħna bħala parlament għandna nanalizzaw dawn l-affarijiet ukoll.  Jiena nemmen li jekk kemm-il darba nsibu soluzzjoni għal din il-problema jgawdi l-konsumatur Malti u jgawdu wkoll dawk kollha li qegħdin f’dan is-settur.  Qabel nagħlaq nixtieq nitlob il-permess biex inpoġġi dokument fuq il-Mejda tal-Kamra.
THE CHAIRMAN:  Hawn permess?  (Onor. Membri: Iva)  

Il-permess ingħata.

ONOR. DAVID AGIUS:  Mr Chairman, inqiegħed fuq il-Mejda tal-Kamra:
Lista ta’ ‘l fuq minn 1,400 nies, li kitbu kummenti fuq il-Facebook group intitolat “Letuswatchfootball” 

THE CHAIRMAN:  Nirringrazzjak Onor. Agius, naħseb tajt spjegazzjoni li esplorat il-possibbiltajiet kollha u l-mistoqsijiet kollha li anke aħna f’isem il-konsumatur tajjeb li nistaqsu u jkollna l-opportunità għal tweġiba.  
Nixtieq ngħaddi minnufih, biex ngħid hekk, għar-right of reply.  Nibda l-ewwel mis-service provider tal-Melita li kienu s-service providers oriġinali li bdew joffru dan is-servizz - dejjem jekk jien korrett.  Fejn ma nkunx korrett ħudu l-libertà kollha u kkoreġuni.  Warajhom nitlob lil tal-Go biex jitkellmu għax huma qegħdin jikkompetu mal-Melita u, kif jgħid il-Malti, jipprovaw jidħlu fl-għalqa tagħhom.  Wara li jitkellmu ż-żewġ service providers ngħaddi l-kelma lill-avukat min-naħa tal-Malta Communications Authority.  Imbagħad nibdew nisimgħu lill-awtoritajiet sabiex jiggwidawna kif wieħed jista’ jsib soluzzjoni legali u fl-istess ħin ikunu qegħdin jirrispondu dwar il-probabbiltajiet kollha li tkellem dwarhom l-Onor. Agius u li naħseb ħadtu nota tagħhom.  Wara nitlob lis-Sur Godwin Warr li hu responsabbli anke għall-Copyrights Board biex jagħti spjegazzjoni u allura nesploraw din is-sitwazzjoni.  Jekk jibqa’ ħin, ikollna wkoll analiżi min-naħa tad-Dipartiment tal-Konsumatur.  Jekk isir il-ħin sakemm naslu biex nikkonkludu din il-laqgħa jkollna naġġornaw għal għada fl-istess ħin tal-lum.  
Jiġifieri l-intenzjonijiet tiegħi huma, biex tħossukom komdi, li jekk sas-1.00p.m., l-iktar is-1.30 p.m., ma ntemmux din il-laqgħa, allura naġġornaw għal għada fl-istess ħin tal-lum dejjem jekk l-Onor. Membri ma jsibux oġġezzjoni.  Qed ngħid hekk biex kulħadd jieħu l-ħin tiegħu.  Nifhem l-urġenza imma nifhem il-vulnerabilità tal-każ.  Hija l-ewwel darba li qed jiġi diskuss suġġett ta’ dan ix-xorta quddiem is-Social Affairs Committee, u allura rrid li l-affarijiet isiru bl-aktar mod serju ħalli quddiem il-konsumatur inkunu nistgħu ngħidu li sar eżerċizzju korrett.  Nitlob lill-uffiċjal tal-Melita jagħti ismu u jkun jista’ jitkellem.
DR. THERESIENNE BEZZINA (Head of Legal & Regulatory Affairs, Melita plc.):  Ma nafx jekk hux possibbli nisimgħu lill-awtoritajiet, qabel ma nintervjenu aħna bħala operaturi.  Ma nafx jekk il-kollega tiegħi minn naħa tal-Go jaqbilx.
THE CHAIRMAN:  Le.  Ħalli ngħidilkom għaliex.  Jien naħseb li jrid ikollna r-reazzjoni tal-operaturi wara li l-Onor. David Agius tkellem u espona l-każ tiegħu.  Jien ma rridx li xi ħadd hemm barra jieħu l-indikazzjoni li aħna qegħdin nagħmluha faċli għall-operaturi.  Ippermettuli.  Irrid nuri li hawnhekk aħna qegħdin nisimgħu mill-ewwel ir-reazzjonijiet tal-operaturi, imbagħad wara nitlob lill-awtoritajiet konċernati biex iwieġbu fuq dak li se tgħidu intom.  Jiġifieri jien ma nistax ngħid lill-Awtoritajiet konċernati jagħtuni indikazzjoni ta’ x’jaħsbu li tista’ tkun il-problema, meta s-service providers għadhom ma tkellmux.  
Jekk jien għandi nieħu stand u nidher li qed niddefendi - u fil-każ qed niddefendi - hawnhekk jien qed nitkellem f’isem il-konsumatur.  L-operaturi se jitkellmu f’isimhom u l-awtoritajiet se jitkellmu f’isem il-leġislazzjoni li qed tirregolahom.  Allura naħseb li f’din iċ-ċirkostanza jiena, bħala chairman, niddeċiedi li nimxu bil-metodoloġija li għadni kemm spjegajt.  Għaldaqstant jibdew tal-Melita.

DR. THERESIENNE BEZZINA:  Nitlob kjarifika wkoll fuq il-kwestjoni tal-lingwa.  Is-CEO tagħna jixtieq li jintervjeni, jista’ jagħmel dan bl-Ingliż u mbagħad nispjega jien?  
THE CHAIRMAN:  Jista’ jagħmilha bl-Ingliż.  Ħu l-libertà kollha li tispjega, però ma nżomm lil ħadd li jrid jitkellem bil-Malti biex jitkellem bil-Malti.

IS-SUR ANDREI TORRIANI (Chief Executive Officer, Melita):  Thank you.  I’m the CEO of Melita.  I’d like to congratulate Mr Agius in providing us with the opportunity to discuss what is for the industry as well as for Malta an increasingly difficult issue, that is the escalating costs of sports in general.  Let me start out by saying that for football, the Premier League, the Champions League and the Serie A league, Melita has never been comfortable broadcasting these leagues  ... 
THE CHAIRMAN:  Ippermettuli ftit.  Dan il-kumitat huwa streamed live.  Għall-fini ta’ min qed jismagħna, irrid nirrispetta li mhux bilfors kulħadd ikun qed jifhem bl-Ingliż u allura ma niddejjaq xejn jekk Dr. Theresienne Bezzina tieħu l-ħin kollu tagħha biex tispjega bil-Malti.

DR. THERESIENNE BEZZINA:  Bħala soċjetà aħna nirrikonoxxu li hemm diversi spejjeż involuti fix-xiri tad-drittijiet tal-leagues li ġew aċċennati anke mill-Onor. Agius, li huma s-Serie A, il-Premier League u l-UEFA Champions League u li bħala kumpanija aħna nirrikonoxxu li qatt ma kien hemm profitt marbut max-xiri u mad-distribuzzjoni ta’ dawn id-drittijiet.

IS-SUR ANDREI TORRIANI:  In the face of these escalating costs in the most recent round of bidding for the rights to distribute Premier League, Serie A Leagues, we recognised that the costs were both escalating further, given the increased competition within Malta and that we decided that from the standpoint of the amounts that we would put forward there is a sensible amount of Maltese citizens who will not be able to afford increased prices.  This was the approach that we took in the last round of bidding.  Prior to going in to that round of bidding, we did approach our colleagues in GO with the idea of creating - and we were very open to discussions on how to do this - some channels which we might share for broadcasting the content which represented the football leagues.  

DR THERESIENNE BEZZINA: Kif diġà aċċennajna l-ispejjeż eskalaw partikolarment riċentement fl-aħħar round ta’ bids li saru.  Bħala kumpanija irrealizzajna li ma stajniex naffordjaw dawn il-costs li kienu qegħdin jeskalaw b’mod eżorbitanti u fil-fatt saħansitra avviċinajna lill-kompetituri tagħna biex nippruvaw insibu xi tip ta’ soluzzjoni biex dan il-kontenut ikun jista’ jintwera fuq iż-żewġ networks.

IS-SUR ANDREI TORRIANI:  So in light of these things and in light of the size of the Maltese market and the ability of the consumers as well as how the businesses are, that both GO and Melita have to pay the increase in cost, we recognized the need for a new model.  We have been somewhat enlightened by the model demonstrated by OFCOM in the UK where various TV broadcasters of pay TV to the public have been basically given direction on how to share wholesale sports content between each other.  And we think that this is a tenable model provided that it makes good sense for the country, to the consumers, as well as to businesses.  

DR THERESIENNE BEZZINA:   Bħala kumpanija nirrikonoxxu li hemm bżonn dan il-mudell ġdid.  Fil-fatt rajna d-deċiżjoni tal-OFCOM fl-Ingilterra u rajna li din tista’ tkun possibbiltà, ovvjament sakemm l-interess kemm tal-operatur kif ukoll tal-konsumatur jiġi rispettat.  

IS-SUR ANDREI TORRIANI:  From the standpoint as a company in Malta which continues to grow, we made a decision to take the money as it would have been otherwise spent on the escalating costs of sports and put them back into Malta, in terms of network.  We have recently expanded a number of channels that we offer for all consumers and we have also invested in High Definition TV not only centered on sports but on other contents as well.  So we think this is the appropriate action for a responsible business to take in looking at the television market.  Again we reiterate that we are open to considering different models when it comes to sports.

DR THERESIENNE BEZZINA:  Bħala kumpannija wkoll għamilna investiment ġdid f’dak li huwa kontenut billi investejna primarjament f’channels ta’ High Definition. Frixna l-investiment tagħna barra mill-isports imma anke fuq kontenut ieħor.  U nerġa’ nirrepeti li bħala kumpanija lesti li nikkonsidraw mudelli ġodda u li niddiskutu dan il-mudell.  

THE CHAIRMAN:  Grazzi.  Nitlob lill-uffiċjali minn naħa tal-GO biex jagħtu l-ispjegazzjoni tagħhom.  Nitlob ukoll lill-membri deputati biex jieħdu nota tal- mistoqsijiet li jkunu jridu jagħmlu u mbagħad ikollna ħin biex nagħmlu round tal- mistoqsijiet u l-uffiċjali jkunu jistgħu jirrispondu. 

IS-SUR EDMOND BRINCAT (Group Chief Finance Officer – GO PLC):  Nirriferi għal dak li qal is-Sur Andrei Torriani u nikkonferma li l-ispejjeż tal-isports għolew.  L-ispejjeż tal-isports u l-kontenut kif ikun available mhumiex affarijiet ġodda li bħala pajjiż qegħdin niffaċċjaw.  Fil-fatt sa ftit ilu diġà konna f’sitwazzjoni fejn il-Multiplus - li kienet kumpanija li sussegwentement xtrat il-GO - kellha s-Serie A u diġà kellna sitwazzjoni fejn min hu dilettant tal-isports Taljan, kellu bżonn ta’ żewġ subscriptions biex jara t-teams favoriti tiegħu kemm fil-league nazzjoni kif ukoll fiċ-Champions League.   

Bħala pajjiż b’mod kostanti wkoll ġejna ffaċċjati bi spejjeż tal-kontenut tal-isports jogħla.  Fil-fatt jekk wieħed iħares lejn l-istatistika, jinnota li matul is-snin, għal bażikament l-istess kontenut, Melita dejjem kellha l-bżonn li taġġusta l-prezz ’il fuq.  Dan għaliex sfortunatament il-prezz għall-isports ma nagħmluhx aħna, imma jagħmluh dawk li għandhom id-drittijiet tal-isports u pajjiżna jkun b’mod regolari ffaċċjat b’din it-tip ta’ sitwazzjoni.  Fil-fatt aktar ma daħlet kompetizzjoni hawn Malta, aktar ġejna ffaċċjati b’sitwazzjoni fejn min għandu dawn id-drittijiet tal-isports jagħmlu dawk li jsejħulhom “auctions” li jsiru madwar l-Ewropa kollha, bejn wieħed u ieħor dejjem f’perjodu wieħed ma’ diversi pajjiżi, bl-intenzjoni li jdaħħlu l-flus.  Nikkonferma anke dak li qal is-Sur Andrei Torriani, li din id-darba l-aspettattiva ta’ dawn l-operaturi kienet sostanzjali.  

Fil-fatt f’intervista li saritilha, Melita qalet hekk:

“Il-Melita ħadet id-deċiżjoni b’mod koxjentement li ma tkomplix bil-proċess, anke minħabba li r-rati kienu eżorbitanti u kummerċjalment mhux ġustifikati.”.

Il-GO kienet ukoll iffaċċjata b’din is-sitwazzjoni u setgħet ukoll ħadet id-deċiżjoni li ma tkomplix bil-proċess.  Biss il-GO għażlet li tkompli b’dan il-proċess u dan għamlitu mhux għax se taqla’ il-flus mill-isports.  Fil-fatt il-kelliema tal-Melita stess qalet li l-Melita qatt ma qalgħet flus mill-isports.  Mela wieħed jista’ jimmaġina kemm il-GO mhijiex se taqla’ flus mill-isports meta xtrat dan il-kontenut ħafna ogħla.  Allura wieħed jistaqsi:  Mela x’inhi r-raġuni li l-kumpanija GO daħlet għal dan l-intrigu u għal dan ir-riskju sostanzjali?  Ir-raġuni hi li aħna nemmnu fis-suq.  Nemmnu wkoll fil-bżonn li kostantament niddentifikaw opportunitajiet ta’ xogħol ġdid għax għandna iktar minn 1,000 impjegat fuq il-kotba tagħna u dħalna għal dan il-kontenut għax irridu nkabbru l-offerta tat-televiżjoni tagħna.   

L-Onor. Agius għamel tajjeb li aċċenna għall-kontenut imma semma wkoll l-aċċess għall-infrastruttura.  Wieħed irid iqis li l-Melita llum tista’ tipprovdi aktar minn 100 stazzjon tat-televiżjoni u l-GO, bl-ispectrum li għandha, hija limitata għal 60 stazzjon.  Mela meta wieħed irid jagħmel offerta lis-suq, irid jiddentifika x’inhuma l-components tal-offerta li jassiguraw illi l-venture bħal dik li daħlet għaliha l-GO fit-televiżjoni, tkun suċċess.  U minn hemmhekk, wara research li għamilna, sibna li kien hemm żewġ affarijiet li huma importanti ħafna għas-suq lokali.  L-iktar waħda minnhom hija l-isports u għalhekk dħalna għalih.  Biss din mhijiex l-unika ħaġa.  

Għaldaqstant nistieden lil dan il-kumitat li jekk irid nitkellmu fuq rights tal-kontenut, ma nitkellmux fuq sports biss, imma nitkellmu fuq affarijiet oħra, dawk li nsejħulhom lifestyle programmes.  Għax jeżistu diversi kontenuti ta’ movies u ta’ channels oħrajn, anke programmi tat-tfal bħal “Disney Channel”, eċċ. li jkunu available għal operatur wieħed.  U meta wieħed jitkellem dwar suq kompetittiv, ta’ min jistaqsi:  Meta inti tqis l-infrastruttura li għandek u meta tqis l-affarijiet li għandek, biex se tagħżel li tikkompeti?  U dik kienet id-deċiżjoni li mbuttatna biex nidħlu għal dan ir-riskju sostanzjali kbir – hawnhekk qegħdin nitkellmu fuq miljuni ta’ euros fis-sena - kemm minħabba x-xiri tal-kontenut kif ukoll minħabba investiment sostanzjali li għamilna fin-network tat-televiżjoni tal-GO biex inkunu nistgħu nittrasmettu dan il-kontenut.  Dan huwa investiment fl-infrastruttura li għandna madwar Malta u Għawdex kollu.  

Fil-fatt f’perjodu qasir ta’ snin, il-GO assigurat li l-infrastruttura tat-televiżjoni tkopri lil Malta u Għawdex kollu u għamlet ukoll investiment sostanzjali ta’ miljuni fil-core infrastructure tagħna li għandna fil-Magħtab.  Minbarra dan, impjegajna wkoll nies minħabba dan il-kontenut.  Jiġifieri ħarisna lejn dan l-investiment b’ottimiżmu.  Filwaqt li ħaddieħor beża’ minnu, aħna dħalna għalih b’fiduċja.  Nerġa’ ngħid li aħna ma nemmnux li se nagħmlu l-flus, imma nemmnu li se nkabbru l-business u li se naqilgħu minn affarijiet oħrajn li jirnexxielna nbigħu meta qegħdin inbigħu dan il-kontenut.  Għalhekk huwa bilanċ delikat li l-kumpanija GO qed tipprova tilħaq b’dan ix-xiri tal-kontenut.  

Nixtieq ukoll nagħmel riferenza żgħira għal diversi affarijiet li qegħdin jissemmew fil-każ tal-OFCOM.  Tajjeb li wieħed jinnota li s-sitwazzjoni hemmhekk hija totalment anomala għas-sitwazzjoni li għandna hawn Malta. Ir-raġuni hija li hemmhekk għandek xi ħadd li huwa the incumbent, kif kienet il-Melita, li ma kenitx qiegħda tiġi challenged mill-operaturi ż-żgħar, mentri hawnhekk għandek l-operatur iż-żgħir - aħna fit-televiżjoni niġu nofs id-daqs tal-Melita in terms ta’ subscriptions - illi rnexxielu b’kuraġġ jiċċelinġja lill-operatur il-kbir.  Mill-banda l-oħra nifhmu l-concerns li jeżistu u nemmnu, bħala kumpanija, li hemm validità li nħarsu lejn din l-area.  Din hija area kumplessa, mhijiex area faċli u fil-fatt, ladarba qegħdin insemmu l-OFCOM, barra minn Malta għamlet aktar minn tliet snin ta’ konsultazzjoni fuq din is-sitwazzjoni.  

Għaliex qed ngħid hekk?  Għax inti trid tieħu inkonsiderazzjoni ta’ ħafna affarijiet fuq diversi binarji li jħarsu lejn x’jista’ jsir f’din l-area għall-futur.  Iva, jekk jeżistu dawk l-opportunitajiet, aħna bħala kumpanija nħarsu lejhom.  Ovvjament hija sitwazzjoni komplessa minħabba l-bżonn illi wieħed ikun qed jinnegozja mhux ma’ right owner wieħed, imma ma’ right owners differenti, qed nitkellmu fuq kuntratti li diġà qegħdin iffirmati u in vigore, qed naraw li potenzjalment ikun hemm reviżjoni wkoll ta’ prezzijiet u qegħdin nitkellmu wkoll fuq affarijiet li mhux neċessarjament nitħallew nagħmluhom.  

Is-Sur Andrei Torriani semma’ l-approach li hu għamel lil GO.  Tajjeb li wieħed ikun jaf li sfortunatament f’dawn it-tip ta’ proċessi l-kondizzjonijiet tal-bidding processes ma nagħmluhomx aħna.  Dawn huma bidding processes internazzjonali li joħorġu b’mod simultanju madwar l-Ewropa u anke lil hinn minnha, b’kondizzjonijiet li japplikaw għal kulħadd.  Jiġifieri l-affarijiet li nistgħu jew ma nistgħux nibdlu huma limitati.

THE CHAIRMAN:  Prosit.  Nirringrazzja lill-uffiċjal li jirrappreżenta lil GO plc tal-ispjegazzjoni li ta.  Nistieden issa lil Dr. Paul Edgar Micallef biex jirrispondi għall-mistoqsija ġenerali li se nagħmillu kif se nagħmel lil kulħadd.  
Wara li smajt lill-esponenti taż-żewġ service providers jitkellmu, kif ukoll il-proposti li ressaq l-Onor. David Agius, x’taħseb li hi s-soluzzjoni tiegħek peress li anke l-Awtorità ta’ Malta dwar il-Komunikazzjoni kienet bdiet eżerċizzju biex tħares lejn din l-eventwalità kollha?

DR PAUL EDGAR MICALLEF (Chief Legal Advisor, Awtorità ta’ Malta dwar il-Komunikazzjoni):  Sur President, naħseb li nkun ftit prużuntuż jekk minn naħa tiegħi noffri xi soluzzjoni biex insolvu din il-problema.  Kif kien qed jgħid ir-rappreżentant tal-GO, meta saret riferenza għas-sitwazzjoni fir-Renju Unit, din mhijiex għal kollox simili għal tagħna.  Għandha ċerti aspetti li huma simili u għandha aspetti oħrajn li huma ftit uniċi għar-Renju Unit.  Nista’ nżid ukoll li jekk wieħed jara r-rapport tal-OFCOM - li dan hu tant kompless li d-deċisjoni tikkonsisti f’madwar 600 paġna – li dan qiegħed taħt appell fl-Ingilterra, ikkontestawha wkoll l-iSky, li huma l-incumbents Ingliżi u anke ġiet ikkontestata mill-Premier League Ingliż, li huwa proprju r-rights owner li biegħ ir-rights lill-iSky.  

Importanti wkoll bħala klarifikazzjoni, li ma naħsibx li wieħed għandu joqgħod jiffoka ħafna fuq is-sitwazzjoni Ingliża għax inkella nispiċċaw ninterpretaw il-Liġi Ingliża meta li rridu nifhmu hu, kif għedt tajjeb inti, x’inhi s-sitwazzjoni hawn Malta.  Aħna rridu niffukaw fuq x’inhuma d-dispożizzjonijiet partikolari li għandna, x’poteri partikolari għandhom ir-regolaturi taħt il-liġijiet, eċċ.  Però qed nagħti wkoll ftit background tas-sitwazzjoni Ingliża għax din issemmiet ħafna fil-gazzetti u forsi dak li ntqal – mingħajr ma niftiehem ħażin - mhuwiex eżatti kif inhi s-sitwazzjoni fl-Ingilterra.  

THE CHAIRMAN:  Ippermettili ftit.  Jiena ma niddejjaq xejn jekk inti, jew il-kollega tiegħek, tieħdu l-ħin tagħkom biex mingħajr ma nidħlu fin-nitty-gritty li nitkellmu fuq is-sitwazzjoni tal-OFCOM - peress li ssemmiet ħafna anke f’pajjżna - tispjegaw x’inhuma d-diffikultajiet li hemm fis-soluzzjoni li sabu l-Ingliżi, biex nikkumplimentaw din id-diskussjoni.  Jiena mhux indejjaq id-diskussjoni rrid, imma nwessagħha sabiex ikollna l-opportunitajiet u l-informazzjoni kollha possibbli.  Grazzi.

DR PAUL EDGAR MICALLEF:  Qabel ma nkomplu dwar l-OFCOM, irrid insemmi inizjattiva li ħadet din l-Awtorità flimkien ma’ awtoritajiet kompetenti oħrajn Maltin li qegħdin madwar din il-mejda.  Peress li din il-problema kienet issemmiet ukoll fil-bidu tas-sena, dan l-uffiċċju flimkien mal-uffiċċju ta’ Dr. Vella konna tkellimna u għedna li tkun idea tajba, anke mill-istance tal-awtoritajiet governattivi, li niltaqgħu l-erba’ awtoritajiet bejnietna u mingħajr ma nidħlu f’ħafna dettall nagħmlu analiżi fil-qosor tas-sitwazzjoni biex anke forsi mingħajr possibbilment ma noffru rimedju, inkunu nistgħu napprezzaw eżatti x’inhi s-sitwazzjoni.  

Fil-fatt il-ġimgħa li għaddiet għamilna laqgħa fejn kien hemm preżenti aħna l-Awtorità tal-Komunikazzjoni (l-MCA), l-Uffiċċju għar-Regolamentazzjoni tal-Kompetizzjoni (is-CCD), l-Awtorità tax-Xandir u konna wkoll tlabna l-preżenza tal-Commerce Division li għandha links mal-Copyright Board.  Ħaġa li forsi se nantiċipa lis-Sur Warr hi li l-Copyright Board huwa tribunal indipendenti mill-Commerce Division.  Huwa speċi ta’ qorti.  Hemm disposizzjoni partikolari taħt dik il-liġi li naħseb li s-Sur Warr se jispjegaha u aħna dehrilna li din tista’ tkun ir-rimedju possibbli.  Però wieħed forsi jrid jagħmel l-enfasi li l-Commerce Division u l-Copyright Board huma żewġ entitajiet differenti. 
Biex immur lura fuq l-OFCOM.  Ħaġa wkoll li forsi wieħed ta’ min iżomm f’moħħu hi li l-OFCOM għandha poteri li kieku kellek tħares lejhom hawn Malta, huma maqsumin bejn tliet awtoritajiet differenti; jiġifieri l-MCA - li hija t-Telecomms regulator – is-CCD u anke minn ċertu aspetti dak li huwa broadcasting.  Fil-fatt madwar erba’ snin ilu l-gvern Ingliż kellu ħames regolaturi differenti u bħala riformi li l-gvern tal-ġurnata ried idaħħal iddeċieda li dawn l-awtoritajiet jamalgamahom f’awtorità waħda.  Lil dawn tahom poteri kemmxejn wiesa’ anke mill-aspett ta’ liġi tal-kompetizzjoni.  Semmejt dan kollu biex nagħti ftit background tar-rwol ...

ONOR. DAVID AGIUS:   Imma skużani ftit.  Fl-Ingilterra s-sitwazzjoni hija waħda ċara, fejn diġà isir ix-sharing tar-rights bejn is-service providers.  Bħalissa l-każ kien dwar kemm dawn se jinbiegħu lil xulxin.  Am I correct?  Jiġifieri x-sharing fl-Ingilterra diġà jsir.

THE CHAIRMAN:  Se nippermettu lil kulħadd jesponi l-ideat tiegħu u wara se jkollna l-ħin biex kull deputat jagħmel il-mistoqsijiet tiegħu wkoll.  Għax inkella jekk nagħmlu hekk ma naslux.  

DR PAUL EDGAR MICALLEF:  Kont qed nagħti background biex kulħadd ikun jaf bejn wieħed u ieħor x’inhi s-sitwazzjoni tar-regolatur Ingliż u x’poteri għandu.  Għandu poteri li huma xi ftit uniċi f’dik il-liġi partikolari li ovvjament se ssibha f’kull pajjiż ukoll.  
Ħalli niġi issa għas-sitwazzjoni li almenu għandha x’taqsam magħha l-MCA.  L-MCA hija r-regolatur għal dik li hija electronic communications.  Il-leġislazzjoni partikolari li tista’ tkun relatata ma’ dan il-qasam hija kontenuta fl-Electronic Communications Regulation Act.  Bil-liġi aħna esklużi li nidħlu f’issues li għandhom x’jaqsmu ma’ “kontenut”.  Bil-liġi kif inhi bħalissa, il-kontenut ma jaqax direttament fir-remit tagħna.  Kif qed naraha jiena, aħna nistgħu nintervjenu imma jrid ikollna l-vires legali li nistgħu nintervjenu, jiġifieri jrid ikun hemm disposizzjonijiet speċifiċi bil-liġi li lili jagħtuni l-poter li nista’ nintervjeni fuq dik l-issue.  

Issa minn aspett ta’ kompetizzjoni, ftit tas-snin ilu ġie traspost fil-liġi Maltija l-framework tat-telekomunikazzjoni ispirat mill-Ewropa u r-rwol tagħna huwa primarjament l-ex ante regulation, jiġifieri li jiġu determinati swieq partikolari.  Il-Kummissjoni tal-Unjoni Ewropea kienet għamlet rakkmandazzjoni u obbligat lill-pajjiżi jagħmlu analisi ta’ dawn is-swieq partikolari biex jekk jinstab xi operatur jew tnejn li għandhom ċerta preżenza b’saħħitha f’dan is-suq, jiġu imposti minn qabel ċerti rimedji.  Id-diffikultà li għandna aħna bħala MCA hi li dan is-suq, li huwa s-suġġett ta’ din id-diskussjoni, ma jaqax f’dawn is-swieq partikolari.  Qed nispjega dan kollu biex wieħed japprezza l-qafas li aħna rridu naġixxu fih.  

THE CHAIRMAN:  Forsi tajjeb li l-kollega tiegħek ikompli jispjega ftit dwar l-OFCOM għax il-poplu jeħtieġ li jkollu spjegazzjoni u kjarifika fuq dan il-punt.  
Ladarba l-avukat li għadu kemm tkellem semma li inti dħalt fil-kunċett....
IS-SUR VICTOR ZAMMIT (Awtorità Maltija għall-Komunikazzjoni):  Sur President, bħalma qal tajjeb il-kollega tiegħi, l-aspett li daħal fih l-OFCOM huwa wiesa’ ħafna.  L-ewwel nett huwa tajjeb li ngħidu li l-liġi li l-OFCOM jistgħu joperaw fil-qafas regolatorju tagħhom hija ħafna iktar wiesa’ minn tagħna.  Ovvjament ma jfissirx li aħna ma nistgħux nagħmlu din it-tip ta’ analisi, però meta niġu mbagħad biex nimponu xi rimedju bħalma pproponew u qed jgħidu li se jagħmlu l-OFCOM, aħna nkunu rridu poter speċifiku.  

Irrid nagħmilha ċara li l-analisi li għamilt jiena hija primarja, jiġifieri hemm eluf ta’ faċċati ta’ evidenza u ta’ konsultazzjonijiet li jmorru lura għal numru ta’ snin.  Kien hemm tliet konsultazzjonijiet fejn il-partijiet kollha taw il-fehma tagħhom u għalkemm aħna dħalna fiha mil-lat ta’ x’remit, x’poteri u x’soluzzjonijiet tista’ toffri l-Awtorità Maltija għall-Komunikazzjoni, ma jfissirx li rajna l-istampa kollha ta’ kif wieħed jista’ jindirizza jew iħares lejn din is-sitwazzjoni.  
Bażikament li ġara huwa li l-OFCOM identifikaw li għal numru kbir ta’ snin l-iSky kellu preżenza qawwija fejn jidħol xiri u wiri ta’ logħob tal-football fuq in-network tiegħu - li hija network tas-satellita – filwaqt li kien hemm numru ta’ pjattaformi oħra li ma setgħux ilaħqu jew jikkompetu ma’ dan l-operatur.  U jekk is-sitwazzjoni kienet se tibqa’ hekk, min ried jara l-football ...  U hawnhekk nixtieq nagħmel parentesi żgħira.  Hawnhekk qegħdin nitkellmu dejjem fuq football li għall-Ingilterra huwa lokali, jiġifieri mhux qed nitkellmu fuq football ta’ pajjiżi oħra li qed jintwera l-Ingilterra.  U allura rridu nagħmlu din id-distinzjoni.  Għalkemm ma jfissirx li dan it-tip ta’ football mhuwiex popolari mal-Maltin, però huwa football barrani.  Imma l-Ingilterra kienu qegħdin jittrattaw xi ħaġa li hija lokali u l-OFCOM iddeċidew li jħarsu lejn dan il-każ.  

Kien hemm talba minn operaturi oħrajn li ma setgħux jaċċessaw għal dan il-kontenut. Nikkonferma wkoll dak li qal is-Sur Agius, li kien hemm diġà offerta min-naħa tal-iSky, għalkemm ma nistax nikkonferma taħt liema obbligu jew jekk kenitx volontarja din l-offerta għax ma dħaltx fiha, imma forsi nistgħu nidħlu fiha darb’oħra.  Però jidher li din l-offerta kienet limitata għall-avvenimenti speċifiċi ta’ sport u ma kenitx qiegħda tkopri kollox.  U kif qalu l-OFCOM, il-prezz ma kienx daqshekk vantaġġjuż għal dawk l-operaturi li kienu se jieħdu l-offerta.  Però dwar din l-issue ma nistax nitkellem aktar għax ma dħaltx daqshekk fid-dettal.  

Li ġara huwa li l-OFCOM għamlu analisi dettaljata fejn qabdu numru ta’ issues varjati.  Jiġifieri lejn xiex iħares il-konsumatur, jekk hemmx konsumaturi vulnerabbli, kemm min-naħa tal-operatur innifsu l-iSky u anke min-naħa tar-rights holder ukoll.  U din hija mportanti ħafna, għax ħafna drabi ħafna minn dawn il-kondizzjonijiet li jkollhom l-operaturi - bħalma semmew diġà l-operaturi Maltin - ikunu restrittivi ħafna.  Meta wieħed jagħmel bidding għal dawn ir-rights, min ikollu r-rights se jiddeċiedi hu kif u come jinxtraw, jingħataw u jiġu trasmessi.  U kull każ huwa partikolari.  Essenzjalment l-OFCOM għamlu din l-analisi u ddefinixxew suq li ma kienx preżenti.  Bħalma qal Dr. Micallef, aħna noperaw f’qafas regolatorju Ewropew fejn għandek numru ta’ swieq li l-Kummissjoni Ewropea tiddefinixxi u aħna nanalizzaw lilhom.  Jiġifieri aħna diġà nagħmlu xi ħaġa simili bħalma għamlu l-OFCOM fuq numru ta’ swieq u dik hija waħda mill-funzjonijiet ewlenin tal-Awtorità.  Però dan is-suq partikolari ma jeżistix, dan il-qafas regolatorju li naħdmu aħna fih, jiġifieri l-ex-ante - terminu legali li jfisser li bażikament l-awtorità tidħol minn qabel ma jkun hemm il-problema, biex tipprova żżomm operatur li jkollu s-saħħa milli jista’ jabbuża minn dik is-saħħa li jkollu.

Allura l-OFCOM għamlu din l-analisi ekonomika barra minn dan il-qafas ta’ ex-ante, għax inkella ma kienx ikollhom poteri legali biex jistgħu jimponu xi rimedji.  L-OFCOM waslu għall-konklużjoni li f’suq ta’ wholesale core sports events - jiġifieri fejn l-iSky jagħti d-drittijiet jew il-fakultà lill-operaturi ta’ networks oħra li jittrasmettu ċ-channel tiegħu fuq il-pjattaforma tagħhom jiġifieri m’aħniex qegħdin nitkellmu fuq logħba individwali - dan is-servizz ried jingħata bil-kondizzjonijiet li jagħtuhom l-OFCOM.  Anke l-prezz ġie regolat għax l-operaturi alternattivi kienu qalu li l-prezz mhux qed iħallihom joperaw b’mod kif xtaqu.  

F’Marzu li għadda ħarġet id-deċiżjoni illi l-OFCOM imponiet lill-iSky li jridu jagħtu ċ-channels Sky 1 u Sky 2 - li huma l-aktar channels li jittrasmettu sports popolari fost l-erba’ channel tal-isports li għandhom - b’offerta wholesale lill-operaturi l-oħrajn bil-prezz li stabbilixxew huma b’mod standard f’qafas regolatorju.  (Interruzzjonijiet)  Iva, jiġifieri jkollhom il-kontenut intier taċ-channel. Din għamluha billi għamlulhom kondizzjonijiet speċifiċi fil-liċenzji tagħhom. 
Bażikament, meta tara d-deċiżjoni tal-OFCOM, għalkemm jirriferu għal artiklu speċifiku li biha ntervjenew, però huma għandhom poteri wkoll kemm taħt qafas ta’ regolatur speċifiku ex ante - bħalma hija l-Awtorità Maltija għall-Komunikazzjoni hawn Malta - kif ukoll għandhom ukoll ċerti poteri speċifiċi fejn jidħol broadcasting u għandhom ukoll poteri li huma “exposed” u li hawn Malta jaqgħu taħt il-ġurisdizzjoni tal-Uffiċċju tal-Kompetizzjoni.  Qabdu elementi mil-liġi tagħhom li tieħu minn dawn it-tlieta u daħlu biex jintervjenu fuq dan is-suq speċifikament.  Hawn Malta, kif diġà qal il-kollega tiegħi, dawn il-poteri huma maqsumin, però ma jfissirx li ma jistax ikun hemm xi rimedju jew rimedji varji u ovvjament wieħed irid jidħol fihom anke fil-każ speċifiku ta’ Malta.  

Għalkemm kull pajjiż huwa marbut li janalizza l-istess suq - jiġifieri qegħdin nitkellmu dwar 27 pajjiż fejn jidħol il-qafas regolatorju tagħna – però kull pajjiż ikollu ċirkostanzi differenti; numru ta’ operaturi differenti, numru ta’ servizzi differenti, kif il-konsumaturi jħarsu lejn is-servizzi, eċċ.  Allura ma nistgħux - la aħna u lanqas ħadd hawnhekk -ngħidu li d-deċiżjoni li għamlu l-OFCOM tista’ tiġi riflessa hawn Malta, jiġifieri ma nistgħux ngħidu li għax għamluha l-OFCOM, nistgħu nagħmluha aħna.  Trid issir analisi, trid tinstab id-dominanza minn naħa ta’ xi operatur jew operaturi u jrid ikun hemm allura rimedji speċifiċi għal Malta.  Din l-analisi tista’ ssir, però ovvjament imbagħad irridu naraw taħt liema ambitu ta’ liġi dan it-tip ta’ rimedju - jekk jeħtieġ rimedju - irid iseħħ.  

THE CHAIRMAN:  Nirringrazzjak.  Nitlob issa lis-Sur Godwin Warr biex jispjegalna l-ewwel proposti li ġab Dr. Paul Edgar Micallef rigward il-Copyrights Board.   

IS-SUR GODWIN WARR (Direttur Ġenerali tal-Kummerċ u Regolatur tal-Proprjetà Industrijali):  Sur President, bil-permess tiegħek irrid nikkonferma dak li ntqal, li jiena qiegħed hawn bħala Direttur Ġenerali tal-Kummerċ, però ovvjament aħna għandna r-responsabbiltà fejn tidħol il-proprjetà intellettwali u fil-fatt jiena wkoll il-kontrollur.  

Il-Copyright Board huwa awtonomu u aħna ma nindaħlux fl-operat tiegħu.  Però ovvjament ix-xogħol tal-copyright jaqa’ taħt l-ambjent iktar wiesa’ tagħna u allura ma nistax nitkellem f’isem il-bord jew nagħti xi indikazzjonijiet f’isem il-bord.  Però ħassejna, anke b’riferenza għal-laqgħa li saret, li wieħed għandu jħares ftit lejn il-liġi u jara xi provvedimenti hemm fiha, li forsi jistgħu jkunu rilevanti għal dan il-każ.  
Għall-benefiċċju ta’ min qiegħed jisma’, għal-Copyright m’hemmx reġistrazzjoni.  Il-copyright hija xi ħaġa li toħroġ oriġinarjament mit-Trattat ta’ Berna li mbagħad ġie kkonsolidat mit-Tariffs Agreement tad-WTO.  Allura bniedem li għandu xi xogħol taħt copyright f’pajjiżu huwa obbligat li jkollu l-protezzjoni mill-pajjiżi l-oħra wkoll li qegħdin membri ta’ dan it-trattat mingħajr m’għandu għalfejn jagħmel xejn.  Jiġifieri Malta għandha l-obbligu li tipproteġi d-drittijiet anke tal-Premier League, għax it-tnejn qegħdin fl-istess trattat.  Qed ngħid hekk sempliċement biex nikkjarifika ftit l-affarijiet.

Li rajna bħala punt saljenti fil-liġi tal-Copyright huwa proprju artiklu 51 li bażikament jgħid hekk – 

“51.  (1) In any case where it appears to the Board that a collecting society or an owner of copyright or neighbouring right – 

(a) is unreasonably refusing to grant a licence in respect of cable retransmission or rebroadcasting, or 

(b) is imposing unreasonable terms or conditions for the granting of such licence, 

the Board may direct that, as respects the doing of any act relating to a work with which the collecting society or the owner, as the case may be, is concerned, a licence shall be deemed to have been granted by the collecting society or by the owner at the time the act is done, provided the appropriate fees fixed by such Board are paid or tendered before the expiration of such period or periods as the Board may determine”.

L-ewwel nett irrid nikkjarifika li l-kelma “owner” għall-iskop ta’ hawnhekk, mhux qed tirreferi biss għall-owner imma dan jista’ jkun il-first owner, jiġifieri dak li għandu d-dritt oriġinali, l-“assignee”, jiġifieri dak li jkun xtara d-drittijiet jew inkella l-“exclusive licencee”.  

Hawnhekk wieħed forsi janalizza wkoll id-diffikultà ta’ kemm bord hawn Malta jista’ jidħol biex jara s-sitwazzjoni, kif intqal ukoll miż-żewġ naħat, meta jkun hemm ċertu kondizzjonijiet imposti minn barra.  Jiġifieri jaf ikun hemm kondizzjonijiet imposti fuq il-licensee ta’ x’jagħmel u ma jagħmilx.  Ovvjament wieħed imbagħad ikun irid jara s-sitwazzjoni anke bil-partijiet individwali għax dawn ikunu każijiet privati.  Jiġifieri m’hemmx xi sitwazzjoni jew xi saħħa li la d-dipartiment jew lanqas il-Copyright Board ma jista’ jidħol hu.  Irid jinġieb il-każ quddiem il-Copyright Board mill-partijiet interessati, imbagħad ikun il-Copyright Board li jiddetermina l-ewwel jekk il-każ jaqax taħtu u mbagħad ovvjament irid jiddetermina l-każ.

THE CHAIRMAN:  Grazzi.  Insejjaħ issa lil Dr. Antoine Grima.

DR. ANTOINE GRIMA (Direttur, Kompetizzjoni Ġusta):  Qabel xejn nixtieq ngħaddi żewġ kummenti żgħar dwar il-poteri tal-OFCOM.  Għalkemm huwa veru li f’dak il-pajjiż hemm mudell kif jiġi regolat is-suq, il-leġislatur hawn Malta għażel mudell differenti.  Ma jfissirx li huwa difettuż, sempliċiment li l-leġislatur Malti għażel li jirregola s-suq b’mod differenti, kif fl-aħħar mill-aħħar hemm f’pajjiżi oħra.  Dan ifisser li l-mudell kif jiġi rregolat l-kompetizzjoni fis-suq hawn Malta mhuwiex xi mudell aljen għall-aħħar.  Dan kien prattikat kemm fl-Italja, fi Franza, fi Spanja, eċċ.  Jiġifieri l-kunċett tal-concurrent huwa pjuttost limitat għall-Ingilterra, l-Irlanda u jidhirli li kellhom jintroduċuh ukoll fil-Greċja.  Imma ħalli niġi għall-kwestjoni odjerna.

Aħna hawnhekk iffaċċjati bi problema mil-lat ta’ konsumatur kif qal sew l-Onor. Agius u aħna prattikament dak li jimpurtana.  Ovvjament imbagħad irridu naġixxu f’qafas legali.  Mela x’irridu nfittxu?  Soluzzjoni legali però li tkun quick and fast.  Huwa veru li l-OFCOM ħadu tliet snin biex jieħdu din id-deċiżjoni, però l-problema għall-konsumatur Malti hija mmedjata.  Kif jaf kulħadd f’Ottubru r-rights se jixxiftjaw u l-konsumatur huwa ffaċċjat b’xelta mhux komda.  Però x’hemm tajjeb fl-ispirazzjoni tal-OFCOM?  Għax veru mhux kollox huwa applikabbli mid-deċiżjoni tal-OFCOM għaċ-ċirkostanza lokali, għax is-suq lokali tagħna huwa partikolari u m’għandniex biss l-SkyB li ilu s-snin jinvesti f’dan il-qasam u b’miljuni kbar ta’ liri.  Għandna suq żgħir u limitat li dan joħroġ mhux biss fuq dan is-suq imma fuq swieq oħra wkoll li mhux se noqgħod nidħol fid-dettall dwarhom.  L-ispirazzjoni li tolqotni u li hemm f’dik id-deċiżjoni hija l-prattika li jkollok xi ħadd li jakkwista d-drittijiet u joffri biex jiftaħhom għal operaturi u networks oħra.  Jiġifieri mhux eżattament qiegħed jinnegozja d-drittijiet imma li joffri li jiftaħ il-pakketti sportivi għal networks oħra.  Dik hija prattika ta’ sinifikat li minnha għandna minn xiex nitgħallmu.  

U l-OFCOM kif indirizzatha din?  Apparti li l-OFCOM irregolat il-prezz, użat klawsola mill-Communications Act tagħha fejn fil-liċenzja għamlet speċi ta’ kondizzjoni fejn qalet li meta operatur ikun se jopera fis-suq irid jinnegozja ċerti pakketti ma’ operaturi oħra.  Fil-fatt jekk wieħed jara d-deċiżjoni tal-OFCOM, isib li din lanqas biss użat il-Competition Act li huwa att separat, imma użat il-Communications Act, Section 316.  Fil-fatt f’paġna 10 tad-deċizjoni tal-OFCOM, f’paragraph 1.39 hemm spjega għaliex użat dak il-mekkaniżmu, jiġifieri x’forma ta’ rimedju hemm.  Jiġifieri soluzzjoni hemm.
Jekk l-operaturi jikkolaboraw tant l-aħjar, però jista’ jagħti l-każ li s-suq huwa kompetittiv għax kif il-kelma “kompetizzjoni” stess timplika, għandek tellieqa bejn min jopera fis-suq u min jipprova jakkwista kemm jista’ jkun konsumaturi u jista’ jkun li dak il-ftehim li jkun b’mod bonarju, ma jkunx għal ħafna tul ta’ żmien.  Waħda mis-soluzzjonijiet li nista’ nara hi li meta operatur jiġi mogħti liċenzja, għandu jkun hemm klawsola li jkollok a must negotiation provision.  Jidhirli li hemm prattika simili fl-Amerika “an access provision”, però I stand to be corrected għax dan il-metodu ltqajt miegħu l-bieraħ u ma nistax nitkellem b’mod ta’ awtorità dwaru.  

Jiena qed nissuġġerixxi li fil-liċenzja jkun hemm provision għal dawn it-tip ta’ pakketti li jiġbdu ħafna nies.  Fl-Ingilterra huwa dak li jiddistingwi dan il-pakkett mill-movie channel, per eżempju. Ara l-movie channel ġie tackled taħt il-Competition Act u lanqas tawh daqstant importanza daqs l-isport. Għax l-isport huwa importanti anke għall-Ingilterra.  Jekk fl-Ingilerra tara s-surveys li agħmlu lill-konsumaturi dwar il-pakketti tal-isports, ma ssibx biss l-FA Premier League Ingliż biss, iżda ssib is-Serie A, Bundesliga, eċċ.  U meta lill-konsumaturi staqsewhom x’jippreferu jekk hux l-FA Cup, irriżulta li l-Premier League huwa l-aktar wieħed popolari u l-FA Cup kif ukoll is-Serie A, huma ħafna inqas. Però il-punt huwa li dawn innegozjaw il-pakketti tal-isports 1 and 2 u mhux ir-rights.  
Jiena naħseb li jekk ma jkunx hemm qbil bonarju bejn iż-żewġ naħat, irid ikun hemm xi forma ta’ regolamentazzjoni jew ex-ante jew allura nintervjenu aħna exposed imma tkun aktar diffiċli mil-lat ta’ kompetizzjoni għax ma tistax imbagħad tiddetermina prezz.  Nistgħu ngħidu li teżisti joint dominance u rridu nġegħluhom jiftħu aċċess għaż-żewġ naħat, però tkun diffiċli mil-lat ta’ kompetizzjoni.  Jiġifieri aħna nirregolaw il-kompetizzjoni fis-suq mhux il-prezzijiet, dik hi d-distinzjoni.  Għalhekk l-OFCOM uża l-poteri tiegħu ta’ regolatur ex-ante għax kellu dik il-kapaċità.  Jiena nemmen li jekk nesploraw sewwa l-liġijiet tagħna nkunu kapaċi naslu għal soluzzjoni, imma nispera li ma naslux għal intervent mill-awtoritajiet.  Ikun tajjeb li kieku jiftehmu ż-żewġ naħat imma fl-assenza ta’ dan ...  

THE CHAIRMAN:  Ngħaddi l-kelma lill-uffiċjal mill-Broadcasting Authority.  Wara, biex inkunu preparati, se nagħti l-permess liż-żewġ service providers biex jekk iridu, jikkummentaw fuq dak li semgħu s’issa.  Imbagħad wara jista’ jkollna l-ewwel round, jekk nibdewh illum, ta’ mistoqsijiet mill-membri parlamentari.  Nirrepeti li m’iniex se norbotkom bil-ħin biex kulħadd iħossu komdu li jagħmel il-mistoqsijiet tiegħu u jistenna t-tweġiba.  

IS-SUR PIERRE CASSAR (Kap Eżekuttiv tal-Awtorità tax-Xandir):  Mr Chairman, se norbot ftit ma’ dak li qal Dr Paul Micallef fil-bidu, minħabba l-fatt li tajjeb li nifhmu s-sitwazzjoni li qegħdin noperaw fiha.  L-Awtorità tax-Xandir hija l-entità li tilliċenzja l-istazzjonijiet lokali, però hawnhek għandna sitwazzjoni fejn in-network operators - li f’dan il-każ huma l-Melita u l-Go - kif spjega tajjeb Dr Micallef, huma liċenzjati mill-MCA.  Dawn l-istazzjonijiet - li aħna nsejħu own broadcast channels jiġifieri li primarjament huma l-isports channels li għandhom il-Melita u l-GO - mhumiex liċenzjati mill-Awtorità tax-Xandir.  
Madankollu bl-interpretazzjoni tal-liġi anke b’diskussjoni bejnha u bejn l-MCA, l-Awtorità tax-Xandir tista’ tintervjeni f’dak li huwa kontenut, per eżempju, jekk ikun hemm ksur ta’ 12-il minuta reklam fis-siegħa jew xi ħaġa in bad taste and decency.  Però dawn l-istazzjonijiet mhumiex liċenzjati mill-Awtorità tax-Xandir.  Naħseb dan huwa punt ċar li jrid joħroġ fl-isfond ta’ din id-diskussjoni.  

Bħala Awtorità tax-Xandir m’għandna l-ebda mandat legali li nidħlu jew nordnaw lin-network operator to sublicence ir-rights li għandu.  Dik ma tidħolx fiha l-Awtorità tax-Xandir.  Madankollu l-Awtorità tax-Xandir kienet ħarġet l-Avviż Legali Nru. 158 tas-sena 2000 Events of Major Importance li fih hemm elenkat numru ta’ avvenimenti kulturali u sportivi li l-poplu Malti għandu dritt jara b’xejn.  Meta qed ngħid “b’xejn” - għax dan huwa konċett importanti - ifisser “free to air” għax hawnhekk qegħdin inħarsu lejn żewġ operaturi li biex taċċessja l-isports channels tagħhom, sew naħa u sew oħra, trid tħallas ammont ta’ euros fix-xahar.

Għandek il-konċett tal-free to air.  Kif tafu Malta taqleb diġitali fl-ewwel kwart tas-sena d-dieħla u hemm ukoll leġislazzjoni li qed tinħema li tirrifletti dan, u allura l-poplu Malti xorta jkollu d-dritt - din toħroġ ukoll mid-direttiva tal-Unjoni Ewropea – li jkollu numru ta’ stazzjonijiet lokali b’xejn.  Qed ngħid dan kollu għax fl-Avviż Legali tal-Events of Major Importance, l-Awtorità tax-Xandir kienet ħadmet biex min għandu d-drittijiet esklussivi ta’ ċerti attivitajiet fosthom is-semifinali u l-finali tal-UEFA Champions League u l-Europa League, jrid jagħtihom lil stazzjon free to air.  Irid isir dan il-ftehim għal dawk it-tliet logħbiet partikolari, f’dan il-każ jiġu ħamsa għax għandek il-home u l-away leg.  Dan għamilnieh biex il-konsumatur ikun moqdi b’dawn il-ħames logħbiet daqshekk importanti.  Anke l-kwarti finali, semifinali u finali tat-Tazza tad-Dinja jingħataw fuq stazzjon free to air.  Dak huwa r-remit li dħalna fih aħna.  

Aħna qegħdin insemmu l-fatt li kemm il-GO kif ukoll il-Melita għandhom drittijiet esklussivi differenti.  Però xtaqt nagħmel punt ukoll li jekk illum l-Awtorità tax-Xandir tilliċenzja stazzjon tat-televiżjoni - peress li ma fadalx frekwenzi available u se naqilbu diġitali - min se jiftaħ stazzjoni irid primarjament jirranġa jew mal-GO jew mal-Melita jew mat-tnejn, kif se jinġarr.  Anke hemmhekk, fl-entry level, jiġifieri fl-iktar pakkett bażiku, għandek il-Melita li toffri żewġ stazzjonijiet, wieħed tat-teleshopping ITV u l-Favourite Channel, filwaqt li l-GO għandhom il-Calypso Music Television, u dawn huma wkoll b’mod esklussiv fuq network jew fuq oħra.  Jiġifieri min hu subscriber tal-GO għandu l-Calypso Music Television u m’għandux il-Favourite u l-ITV u min hu subscriber tal-Melita għandu l-ITV u l-Favourite Channel u m’għandux il-Calypso Music Television.  Iż-żewġ network providers għandhom l-obbligu legali li dawk l-istazzjonijiet li kienu eżistenti free to air plus l-Education 22 iridu jġorruhom bilfors.  Allura fil-pakkett bażiku ż-żewġ operaturi għandhom obbligu legali li joffru lill-klijenti tagħhom TVM, NET, One, Smash u E22.  

L-Awtorità tax-Xandir m’għandha l-ebda obbligu li timponi jew tidħol f’dan il-qasam jekk għandux ikun hemm sublicensing.  Qed ngħid dan biex nagħtikom sfond x’għamlet l-awtorità biex kemm jista’ jkun il-konsumatur hemm barra jkollu xi forma ta’ aċċess għal dawn l-events of major importance.  Kif semmejt hemm iż-żewġ kampjonati, l-UEFA Champions League u dik li kienet il-UEFA Cup u issa saret l-Europa League, t-Tazza tad-Dinja, ir-regatta, il-karnival u l-Eurovision Song Contest li hemm l-obbligu li dawn jixxandru free to air.  Però dak huwa safejn tieqaf l-Awtorità tax-Xandir.  
Anke meta wieħed jara l-isfond ta’ dawn l-istazzjonijiet – ikkoreġġini Dr Micallef – effettivament din toħroġ mill-Cable Systems Regulations, li dawn m’huma liċenzjati minn ħadd bħalma huma stazzjonijiet oħra lokali tat-televiżjoni.  By definition, il-GO u l-Melita jagħmlu stazzjonijiet li jsemmuhom Sports Channels u fuqhom ixandru kontenut li jiddeċiedu huma.  Jiġifieri n-network operators stess li qegħdin ifasslu l-iskeda ta’ dak l-istazzjon partikolari.  Per eżempju, fuq channel 1 jagħmel logħba X, fuq channel 2 jagħmel logħba Y u imbagħad fuq channel 2 jagħmel programm ta’ diskussjoni li janalizza l-football Ingliż jew il-football Taljan.  Dik hija l-prerogattiva tan-network operators, f’dan il-każ il-GO u l-Melita.  

THE CHAIRMAN:  Nirringrazzjak.  Nitlob lill-uffiċċjali minn naħa tal-Melita, lis-Sur Andrei Torriani jew lil Dr Theresienne Bezzina jieħdu l-ħin kollu tagħhom biex jagħmlu r-reazzjonijiet tagħhom.  Wara s-Sur Edmond Brincat min-naħa tal-GO jkun jista’ jagħmel ir-reazzjonijiet tiegħu.  

IS-SUR ANDREI TORRIANI:  I would like to say that around this table today we’ve heard a lot of reference to the UK and to the OFCOM decision.  I think what’s important to take away from the various references is not necessarily the letter of the law as it applies in the UK because as we have heard many people say, Malta is quite different from the standpoint of the size of the market in the legal process and legislation in Europe.  

From the standpoint of take away I think that the principles are more important than anything.  What has been seen in the UK is that consumers are best served when they have a choice of pay-TV operators, as was indicated earlier, not just for sports but the quality of the services offered, the value of the services offered and the level of service provided by the provider.  

From that standpoint, we believe that a new model needs to be found when it comes to football in Malta.  We think that consumers will best benefit in Malta by not only having the choice based on the operators’ ability to provide them quality, value and service, but that the current situation is not tenable.  Because what consumers are forced to do today - as was pointed out earlier - is to choose two operators to watch their football or to go down a route which is to choose an illegal provider which is not paying for the content and as a result is illegal, in terms of offering pirated broadcast of the content.  This is not only costing the operators, because the operators have of course paid for the licence to broadcast the content, but it is costing the content owners as well because this is undermining the value of the product they offer.  
But most importantly I think to the gentlemen at this table and the people around this table, that this is costing Malta in terms of taxes and VAT because this money is not being declared.  From the standpoint of these pirate operators the more people that are forced to choose what is called “Dreambox” here in Malta the less money that the government is going to get from a licence standpoint, from a VAT standpoint and from a tax standpoint.  Of course that is not good for Malta at all.  

As even our colleagues from GO pointed out earlier, from the standpoint of the operators, the moneys that are spent on content and the increasing costs for football are much better spent in Malta, both as an investments and infrastructure and networks which will then benefit Malta and the Maltese economy.  Not only that but also in terms of preserving jobs here and if the money is being spent through illegal operators those jobs are not going to be in Malta.  

As an operator we have recognised this for some time, that we will not make money on sports.  That is not the goal of what we are looking at doing, we are looking at providing consumers with the widest available choice of services at good value and trying to back this up with acceptable and very good service.  Consumers are best served going forward by a relook at the existing model and when it comes to football to see if we - the Maltese Government and the operators around this table - can find a rather stable model, be it wholesale or otherwise, which serves Malta and the Maltese consumers well.  

DR THERESIENNE BEZZINA:  Primarjament fuq din il-mejda kemm-il darba saret riferenza għad-deċiżjoni li ttieħdet mill-awtorità regolatorja Ingliża OFCOM.  Il-punt li ridna nqajmu qabel huwa mhux li nħarsu lejn il-liġi b’mod speċifiku - għax hemm differenzi bejn il-liġijiet Maltin u dawk Ingliżi, anke għal dak li huwa l-iskeletru legali - imma l-intenzjoni hija li nħarsu lejn il-prinċipji li huma dawk li naħseb irridu naslu għalihom biex niżguraw li l-konsumatur Malti fl-aħħar mill-aħħar ikollu soluzzjoni.  

Sfortunatament huwa riskju li jekk il-konsumatur Malti ma jkollux soluzzjoni biex ikollu aċċess għal dan il-kontenut mingħand il-providers li huma liċenzjati - l-Melita u l-GO - ovvjament ikollu jdur għal soluzzjonijiet li mhumiex daqstant legali u li jkunu ta’ detriment għall-operaturi kif ukoll għar-rights holders infushom.  Bħala kumpanija nixtiequ nerġgħu nsemmu l-fatt, u kif anke semmew il-GO qabel, li rridu ninvestu fl-infrastruttura, ninvestu fir-rights, ninvestu fix-xogħol u intenzjonati li dan l-investiment imur Malta għall-investiment lokali għall-benefiċċju tal-konsumatur Malti.  

L-aħħar punt u li diġà ssemma qabel, imma tajjeb li nerġgħu nsemmuh kif semmew il-GO ukoll, hu li bħala kumpanija ma nagħmlux profitt fejn jidħol football rights imma lesti li nikkonsidraw wholesale models li huma bilanċjati kemm fl-interess tal-konsumatur kif ukoll fl-interess tal-operatur biex inkunu nistgħu naqdu l-interessi ta’ kulħadd.  

THE CHAIRMAN:  Grazzi.  Nitlob lill-uffiċjali min-naħa tal-GO biex jagħmlu r-reazzjoni tagħhom.  

IS-SUR EDMOND BRINCAT:  Mr Chairman, nixtieq ngħaddi kumment li iva, naqblu li importanti ħafna li naraw il-prinċipji tal-OFCOM għax nemmnu li huwa kritiku f’dan kollu li qegħdin niddiskutu hawnhekk illum.  

Is-sitwazzjoni li pprovat tirranġa fl-Ingilterra kienet dik li l-kollegi tal-Uffiċċju tal-Konsumatur irreferew għalih.  Aħna l-Uffiċċju tal-Konsumatur pjuttost weġġagħna meta qal li qed isibu sitwazzjoni li issa l-konsumatur se jkollu jara x’se jagħmel f’Ottubru li ġej, għax naħseb li bħala konsumatur wieħed irid iħares lejn il-possibbilità li issa għandu għażla.  Sal-lum, għax ir-rights tagħna jibdew f’Awwissu, il-konsumatur m’għandux għażla.  Min hu dilettant tal-isports bilfors irid jieħu s-servizz kollu mingħand il-Melita mingħajr ma jista’ jibbenefika minn affarijiet oħra li l-GO kienet qed toffri.  Fil-fatt dak li l-OFCOM għamlet hemmhekk kien iktar ikun simili għas-sitwazzjoni f’Malta kieku l-Melita ħadet ir-rights tal-Premier League u tas-Serie A. Għax l-iSky ġewwa l-Ingilterra kellha r-rights kollha, kienet qed tagħmilhom available lill-operaturi l-oħra, b’mod li ma kienx raġunevoli – kif ġie ddeterminat - u ma kienx qed ikun hemm kompetizzjoni effettiva.  Hawn Malta ma kien hawn xejn li qed iseħħ f’dak il-front u aħna rajna kif agħmilna biex dħalna f’dan is-settur b’investiment, u nerġa’ ngħid b’riskju kbir, biex inġibu kompetizzjoni.  Kompetizzjoni għal xiex?  Għax in-nies ma jarawx l-isport biss, in-nies jaraw it-televiżjoni.  

Tajjeb li wieħed jinnota li matul is-snin il-Melita ma tantx kienet sinonima ma’ prezzijiet irħas u ma’ xi customer experience soda - dan huwa normali meta wieħed ikun f’settur monopolistiku - imma matul is-snin iktar ma bdiet tidħol il-kompetizzjoni, il-Melita baxxew il-prezzijiet u żiedu l-kontenut.  Dan beda jseħħ meta l-GO bdiet tinvesti b’mod sostanzjali u b’mod aggressiv f’kontenut u fi traħħis ta’ prezzijiet.  Għalhekk meta wieħed irid jara kemm-il konsumatur qed jonfoq fuq is-servizz tat-televiżjoni jrid jara kemm qed jonfoq fuq il-pakkett totali.  Għaliex?  Għax parti mill-pakkett totali huwa l-prezz, imma għandek ukoll l-għażla tal-kontenut u għandek ukoll customer experience.  

Fil-fatt fl-introduzzjoni tiegħu, l-Onor. David Agius semma li l-concern huwa l-flus extra li l-konsumatur se jħallas.  Wisq nibża’ li l-kawża tas-sitwazzjoni mhijiex li hawn żewġ operaturi bl-isports content, imma minħabba l-mod kif min kellu dawk id-drittijiet tal-Premier League u tas-Serie A iddistribwixxihom mhux f’Malta biss imma anke barra minn Malta.  Tajjeb wieħed iqis, per eżempju li l-iSky ħallsu €1.7 biljun għalihom.  Dan il-proċess awtomatikament għolla l-prezz.  Fil-fatt tajjeb li wieħed jinnota li meta wieħed iqis l-ispiża tal-isports hawn Malta, jekk wieħed irid jara kollox fuq kull operatur, mhijiex differenti minn dak li wieħed isib fl-Ewropa.  

Kumment ieħor li nixtieq nagħmel huwa fuq il-metodi ġodda, li anke l-kollega tagħna tal-Melita aċċenna għalihom.  Importanti li nsibu metodi ġodda tal-kontenut.  Nieħu gost jekk dawn il-kummenti ma jieqfux biss fuq il-kontenut imma jmorru wkoll għall-infrastruttura.  Tajjeb li dan il-Kumitat jinnota li fil-passat il-Melita ġiet ordnata li taqsam l-infrastruttura tagħha fis-suq lokali u daħlet fil-qorti mal-gvern biex ma tagħmilx dan.  Irrifjutat u qatt ma għamlet dan fil-fatt.  Jiġifieri tajjeb li nqisu dawn l-affarijiet.  

Hemm ukoll is-sitwazzjoni li diġà ssemmiet, tal-famuża Dreambox.  Huwa importanti li nifhmu l-impatt ta’ din l-attività illegali.  Barra li tmur kontra kull prassi li tipprova tipproteġi d-drittijiet tal-bniedem - għax hemm entitajiet li għandhom id-drittijiet ta’ rights u li dawn in-nies li jmorru fuq il-famuża Dreambox mhuma qed iħallsu xejn għalihom - tajjeb li nqisu ukoll l-impatt li din id-Dreambox u pirate satellites in general qed ikollhom f’din l-area.  Sfortunatament l-użu ta’ dawn l-affarijiet huwa estensiv u dawk il-konsumaturi li jridu jimxu mal-liġi u li jridu jixtru subscription b’mod normali qed ikollhom iħallsu prezz ogħla minħabba li l-ispejjeż ta’ dawn ir-rights qed jinqasmu fuq suq sostanzjalment iżgħar milli dak li fattwalment hu, minħabba li parti mis-suq mhux qed tixtri s-subscription b’mod legali imma qed tixtri s-subscription b’mod illegali.  Kieku jkun hawn inizjattiva li nirregolaw is-suq f’din l-area, persważ li jintlaħaq reduction sostanzjali.  Nerġa’ ngħid, li l-kumpanija, iva hija lesta li tħares lejn din l-area għax hija area kumplessa, imma rridu nħarsu lejha mil-lat ħolistiku, mhux minn parti waħda biss, biex nindirizzaw dawn u affarijiet oħra fis-settur tagħna.  

Kumment żgħir ieħor li nixtieq nagħmel huwa li Malta hi suq żgħir għal dawn l-affarijiet u r-riskju li nagħmlu xi regoli li jkun ifisser li min għandu dawn ir-rights jaħsibha darbtejn jekk jestendihomx lejn Malta, mhijiex xi ħaġa li wieħed m’għandux jagħti kasha.  Għalhekk, nerġa’ ngħid, idealment meta nkunu qegħdin inħarsu lejn regulation ta’ dan it-tip, wieħed għandu serjament jikkonsidra li jimbotta regolamenti through EU level, minħabba li r-riskju li nispiċċaw mingħajr ir-rights mhuwiex trivjali.  

THE CHAIRMAN:  Nirringrazzjakom.  Nissospendi din il-lagħqa għal ftit minuti ħalli niddiskuti ma’ sħabi fuq kif se nipproċedu peress li diġà saru s-12.45 p.m.  

Il-Kumitat ġie sospiż għal ftit minuti.  

THE CHAIRMAN:  Sodisfatt ħafna bil-mod li d-diskussjoni miexja, grazzi għas-serjetà li biha qegħdin tikkontribwixxu.  Id-deċiżjoni ta’ sħabi d-deputati kienet li nagħtu l-kelma lil min għandu iktar kummenti x’jagħmel, anke min-naħa tal-awtoritajiet.  Issa wara li tkellmu s-service providers, jekk hemm xi ħaġa li l-awtoritajiet ikkonċernati jridu jżidu jew jikkjarifikaw, lesti li nisimgħuhom fil-ħin li baqa’ sabiex naġġornaw għal nhar it-Tnejn fid-9.30 a.m. meta jkun hemm ħin biex id-deputati jagħmlu l-mistoqsijiet tagħhom.  (Interruzzjonijiet)  

Ippermettuli.  Jekk għall-membri parlamentari nistgħu niltaqgħu t-Tnejn, jien lest li nerġa’ npoġġi t-talba tiegħi sabiex is-session issir it-Tnejn.  Huwa importanti li ssir it-Tnejn ħalli s-service providers ikunu jafu fejn qegħdin u l-konsumaturi jkunu jafu fejn qegħdin ukoll.  It-Tnejn trid tkun session li nibqgħu għaddejjin sakemm nispiċċaw, jiġifieri tkun bla ħin.  F’din is-session il-membri parlamentari jagħmlu l-mistoqsijiet tagħhom u mbagħad jirċievu r-risposti min-naħa tagħkom.  U allura din se tkun laqgħa bil-giljottina, tibda u tispiċċa dakinhar.  Niskuża ruħi imma jekk kien hawn xi ħadd li kien qed jaħseb f’long weekend se jkollu jbiddel il-pjanijiet tiegħu, imma kif tafu l-esiġenzi tal-każ hekk jitolbu.  (Interruzzjonijiet) 

Fadal ħin sabiex mingħandu xi reazzjonijiet jista’ jagħtihomlna, speċjalment min-naħa tal-awtoritajiet konċernati.  Imbagħad inkunu nistgħu naġġornaw għal nhar it-Tnejn li ġejjin fid-9.30 a.m.  

IS-SUR EDMOND BRINCAT:  Sur President, aħna naqblu ħafna mal-kumment li għadek kif għaddejt fuq l-importanza li din l-issue tinqata’ b’mod urġenti.  Aħna bħala kumpanija xtrajna dan il-kontenut b’riskju sostanzjali u kif diġà għedt dan għandu terminu fiss ta’ tliet snin.  Kull ġurnata li tgħaddi qed timpatta fuqna.  Sfortunatament iċ-ċirkostanzi li nħolqu huma tali li jistgħu jaffettwaw lil dawk in-nies li jridu jaqilbu mis-service provider tal-Melita għal mal-GO jew li jieħdu subscription oħra mal-GO biex jipprokrastinaw jew ma jagħmluhiex għax jaħsbu li se jinqala’ xi ħaġa b’mod immedjat fil-ġimgħat li ġejjin.

Huma ċirkostanzi li qed jolqtu lill-kumpanija tagħna b’mod finanzjarju u qed ipoġġuna f’sitwazzjoni imprekattiva.  Għaldaqstant fiċ-ċirkostanzi nixtiequ li din is-sitwazzjoni tiġi riżolta kemm jista’ jkun malajr.   Nirringrazzjak.

IS-SUR GODWIN WARR:  Punt żgħir biex nikkonferma xi ħaġa li ssemmiet ftit ilu – u li jien ma semmejtx – ċioè l-issue tal-piraterija.  Bla dubju ta’ xejn irrid nikkonferma li l-issue tal-piraterija hija wiesgħa ħafna u persważ li għalkemm jaf ikun hemm xi konsumatur li qed jibbenefika minnha, għandek konsumatur ieħor li jkun qed ibati għax il-gvern ikun qed jonqoslu d-dħul mit-taxxi eċċ li suppost ikun jista’ jiġbor.  U anke l-prezz tal-prodott oriġinali jaf jinżamm għoli.  

Tajjeb ngħid li l-istatistika turi li ċerti prodotti oriġinali dejjem jibqgħu jinżammu għoljin u xi kultant huma stess jiffidjaw fiha din.  Dan qed ngħidu mill-esperjenza tiegħi u qed ngħidu għall-benefiċċju ta’ kulħadd.  Meta tkun piraterija online huwa diffiċli li tikkontrollaha, kemm teknoloġikament u anke minħabba aspetti soċjali.  U fejn din ġiet ippruvata, kien hemm għagħa fil-pajjiż dwar nuqqas ta’ drittijiet ċivili meta din tiġi kkontrollata.  Din qed insemmiha biex dak li jkun iżomm f’moħħu dan l-aspett ukoll. 

THE CHAIRMAN:  Grazzi.  L-Onor. Agius.

ONOR. DAVID AGIUS:  Xtaqt nikkjarifika xi ħaġa.  Sur Warr, meta inti għedtilna li bħala bord bħalissa m’għandkomx każ quddiemkom, dan għax tridu tistennew li xi ħadd iressaq il-każ quddiemkom, jew inkella tistgħu tieħdu azzjoni intom infuskom?

IS-SUR GODWIN WARR:  Bħala bord m’hemmx każ quddiemu u l-każ irid jinġieb quddiemu mill-partijiet interessati.  

DR. IAN GAUCI (GO Plc):    Nista’ nistaqsi lir-rappreżentant tal-Copyright Board, dik il-klawsola li inti ċċitajt tista’ tgħidilna eżattament f’liema ċirkostanzi kienet tintuża?    Jien korrett meta ngħid li dik il-klawsola qiegħda hemmhekk primarjament u mbagħad kif tiġi interpretata jew mod ieħor, għal meta jkollok issues ta’ Collecting Society jew Mechanical Society Rights?

IS-SUR GODWIN WARR:  Ukoll imma mhux biss.  Fil-fatt jien meta kkwotajt il-liġi qbiżtha, u għalhekk se nitkellem fuq każ speċifiku fejn issemmi l-collecting society u l-owner of copyright.  U l-owner of copyright kif tajt fl-ispjegazzjoni jista’ jkun l-owner, l-assignee u anke l-exclusive licensee.

DR. PAUL EDGAR MICALLEF:  Inti semmejt “il-parti interressata”.  B’min tifhem biha “l-parti interessata” li allura tista’ tressaq il-każ quddiem il-Copyright Board?

SUR GODWIN WARR:  Il-51(1) tgħid hekk;  

“In any case where it appears to the Board that a collecting society or an owner of copyright or neighbouring right
(a) is unreasonably refusing to grant a licence in respect of cable retransmission or rebroadcasting, or...

the Board may direct that,...” 

Kif għidtilkom jien m’inix inkarigat mill-Copyright Board, imma fl-opinjoni tiegħi jien naħseb li l-persuna li qed titlob dan id-dritt u li qed jiġi mċaħħad lilha tista’ ġġib il-każ quddiem il-Copyright Board.  Mela jekk jien lilek qed nitolbok il-liċenzja u inti qed tirrifjutahieli, huwa inti li trid iġġib il-każ quddiem il-Copyright Board.  Imma din hija l-interpretazzjoni tiegħi li qed nagħtiha su due piedi.

THE CHAIRMAN:  Ħalli nikser ir-regolament tiegħi stess bħala Chairman.  Jiġifieri bl-ispjegazzjoni tiegħek tfisser li f’dan il-każ il-Melita biss tista’ tiġi għandkom?  Jiena bħala chairman ta’ dan il-kumitat flimkien mal-membri ta’ dan il-kumitat ma nistgħux kollettivament nirrakkmandawlek biex tressaq f’isimna din it-talba quddiem il-Copyright Board biex sa nhar it-Tnejn tagħtina spjegazzjoni?  Naħseb li l-Board għandu biżżejjed żmien biex jiltaqa’ u jiddeċiedi jekk hux lest fuq talba ta’ dan il-kumitat li jevalwa din is-sitwazzjoni?

SUR GODWIN WARR:  Jien nista’ nistaqsi lill-Copyright Board għax kif qed għidtilkom, mhux jien li nlaqqgħu dan il-bord imma huwa l-Imħallef u hemm rappreżentanti fuq il-Copyright Board.  Min-naħa tiegħi nista’ nwasslilhom it-talba tagħkom.  Imbagħad inwassal lilek bħala Chairman ta’ dan il-kumitat ir-risposta li jkolli.  Nerġa’ ngħid li sta għall-Copyright Board li tgħid jekk tistax tanalizza każ li jiġi minn terzi jew le.   

THE CHAIRMAN:  Bħala Direttur Ġenerali tal-Commerce Division qiegħed f’pożizzjoni li ssejjaħ lill-Copyright Board biex jiltaqa’ u turih it-talba tagħna sabiex jagħtina spjegazzjoni u jekk jista’, jilqa’ t-talba tagħna u jagħtina t-tifsira għaliha nhar it-Tnejn?  U jekk iva, il-Copyright Board jista’ jibda l-investigazzjoni tiegħu sabiex jara kif tista’ taħdem l-operazzjoni?   

IS-SUR GODWIN WARR:  Ovvjament jien lest li nwassal it-talba tagħkom - aħna noffru servizz ta’ segretarjat lill-Copyright Board – għall-konsiderazzjoni tal-bord. Ovvjament wara, nwassal lura dak li jgħiduli tal-Copyright Board fuq it-talba tagħkom. Ovvjament ikun ideali li jkolli t-talba bil-miktub għalkemm jien se nieħu nota u nagħmel kuntatt magħhom.  

THE CHAIRMAN:  Jien nagħtik bil-miktub l-istess talba li ressaq l-Onor. David Agius u din tista’ titressaq għall-konsiderazzjoni tal-bord kif inhi.  Lill-bord inpoġġilu għad-disponibilità tiegħu dak kollu li ntqal hawnhekk għax din hija laqgħa pubblika.  B’hekk ikun jista’ jaċċessa l-informazzjoni kollha li jkollu bżonn.  

Hawn kummenti fuq din id-deċiżjoni li tista’ tittieħed sabiex ikollna an ongoing process minn issa sa nhar it-Tnejn?  
DR. PAUL EDGAR MICALLEF:  Qabel ma naġġornaw din il-laqgħa tal-lum, xtaqt inpoġġi mistoqsija lill-operaturi.  Din hija aktar bħala informazzjoni għalija għax naħseb li kulħadd jaqbel – inkluż ukoll l-operaturi - li l-aħjar soluzzjoni hija an agreed solution aktar milli jkollok xi soluzzjoni mposta minn fuq, apparti li wieħed jista’ jikkontesta eċċ.  Issa ma nafx liema triq se nieħdu.  

U li xtaqt nistaqsi lill-operaturi, bil-permess taċ-Chairman, hija li jekk fil-fatt hemmx xi diskussjonijiet għaddejjin attwalment fuq is-sitwazzjoni u fejn waslu dawn is-sitwazzjonijiet.  Hemm diskussjonijiet dwar dan?  Meta kont qiegħed nisma’ liż-żewġ operaturi, it-tnejn stqarrew li għandhom dawn id-diffikultajiet anke fuq il-biċċa xogħol tal-flus eċċ., intom fil-fatt qegħdin titkellmu, wasaltu x’imkien jew inkella ma wasaltu mkien u qegħdin at a standstill?

THE CHAIRMAN:  Se nieħu din l-opportunità u l-mistoqsija u r-rimarka ta’ Dr. Paul Edgar Micallef nagħmilha tiegħi u ndawwarha fi proposta min-naħa ta’ dan il-kumitat.  Tistgħu intom bħala żewġ service providers jingħatalkom żmien sa x’ħin niġu biex nagħmlu din il-laqgħa nhar it-Tnejn filgħodu li ssibu kull mezz possibbli biex tippruvaw u tagħmlu kull mezz possibbli biex tikkomunikaw bejnietkom?  Kemm jekk tikkomunikaw u kemm jekk ma tikkomunikawx, nhar it-Tnejn tkunu tistgħu tgħidulna jekk li tiftiehmu bonarjament hijiex possibbiltà, jew inkella hijiex non-doable. 
Ħalli nagħmel il-mistoqsija aktar sempliċi imma formali.  Bħala service providers qed jingħatalkom żmien sa nhar it-Tnejn fid-9.30 a.m  sabiex tipprovaw tiltaqgħu flimkien, tiftehmu bonarjament fuq soluzzjoni fir-rigward ta’ dak kollu li ntqal u fuq il-proposti li ressaq l-Onor. David Agius.  Intom tkunu tistgħu tgħidulna li bdejtu d-diskussjonijiet jew li tiddiskutu bejnietkom u li jkun hemm ix-sharing tar-rights tagħkom mhuwiex doable.  
U allura dan ikun ifisser li minkejja li aħna qegħdin naġġornaw illum, imma sa nhar it-Tnejn se jkollna żewġ irwoli li qegħdin jiġu investigati.  L-irwol li l-Copyright Board jagħmel il-ħidma tiegħu u mingħajr m’hemm preċedent jistħarreġ il-possibilità li jressaq liż-żewġ service providers u jara jekk hemmx possibbilment ta’ soluzzjoni legali bil-premessa tal-liġijiet li jirregolaw il-Copyrights Board - din it-talba ressaqniha ad hoc b’mod formali issa - filwaqt li intom qiegħda terġa’ tinħarġilkom din il-proposta min-naħa ta’ sħabi hawnhekk sabiex bħala service providers jingħatalkom iċ-ċans li tiġu lura nhar it-Tnejn u tgħidulna jekk kienx possibbli li bonarjament jinbeda l-proċess li tiftiehmu, ħalli finalment ikun hemm ix-sharing tar-rights. 
B’hekk il-konsumatur Malti nhar it-Tnejn li ġej ikun jaf u jgħid li mhux possibbli li bonarjament il-Melita u l-GO jiftiehmu.  U f’dak il-każ il-mistoqsijiet ta’ sħabi d-deputati lilkom ikunu qegħdin isiru diġà fid-dawl u fiċ-ċirkostanzi li nafu x’inhu jagħmel il-Copyright Board u nkunu nafu wkoll jekk bonarjament hemmx l-opportunità li l-ftehim jintlaħaq.  

Mela risposta min-naħa tagħkom.  Dr. Theresienne Bezzina għall-Melita.

DR. THERESIENNE BEZZINA:  Mela biex nirrispondi għad-domanda speċifika tal-kollega mill-Awtorità tal-Komunikazzjoni meta staqsa jekk hemmx diskussjonijiet għaddejjin bħalissa nista’ nikkonferma li le, m’hemmx diskussjonijiet għaddejjin.  

Imma għall-proposta li għamel il-kumitat, iva aħna lesti li niltaqgħu f’dawn il-ftit jiem - jekk ovvjament il-kollegi tagħna min-naħa tal-GO jaċċettaw - biex niddiskutu l-possibbilità li nkunu nistgħu noffru kontenut fuq iż-żewġ networks.  
ONOR. DAVID AGIUS:  Mhux il-kontenut biss, imma fuq dak kollu li ġie diskuss hawnhekk.  Jiġifieri l-infrastruttura, kollox u mhux fuq ħaġa waħda biss. 

IS-SUR EDMOND BRINCAT:  Nixtieq li qabel nirrispondi, nagħmel żewġ mistoqsijiet lir-rappreżentanti tal-Melita.  L-ewwel ħaġa hija li nixtieq li jkollna risposta ċara dwar id-diskussjonijiet li qed jirriferu għalihom, għax ma rrispondewx fuq il-kwestjoni tal-infrastruttura.
U t-tieni mistoqsija hija din. L-ewwel se nikkwota verbalment dak li qal is-Sur Andrei Torriani f’diversi intervisti.  Is-Sur Torriani qal li Melita took the conscious decision to pull out.  Imbagħad kompla jgħid li “it chose not to pay exorbitant and economically unfeasible rates”.  Mela għandna din is-sitwazzjoni quddiemna, li l-Melita għażlu li ma jixtrux ir-rights u allura hemm xi ħadd li qed iġorr ir-riskju assoċjat ma’ dawn ir-rights, li huwa l-GO.  Jiġifieri l-Melita jew biddlet il-ħsieb jew issa qed tippretendi li l-GO tissussidja dak li huma jħossu li huwa economically unfeasible and exorbitant?!   Nixtieq risposta min-naħa tal-Melita fuq dawn iż-żewġ mistoqsijiet.  

THE CHAIRMAN:  Dr. Theresienne Bezzina għall-Melita.

DR. THERESIENNE BEZZINA:  Mela se nwieġeb l-ewwel mistoqsija u mbagħad ikompli s-CEO warajja.  Fuq il-mistoqsija speċifika dwar l-infrastruttura nista’ ngħid li aħna, bħala soċjetà, le m’aħniex lesti li niddiskutu dan is-suġġett.  Naħsbu li t-topics huma separati u għandna nagħmlu distinzjoni - anke għall-interess ta’ dan il-kumitat - bejn dak li huwa sharing ta’ infrastruttura u dak li huwa sharing ta’ kontenut.  Nemmnu li d-diskussjoni odjerna u s-suġġett li qed jiġi mressaq quddiem dan il-kumitat hija waħda ta’ drittijiet u hija fuq kwestjoni ta’ kontenut marbut mal-isport. 

ONOR. DAVID AGIUS:  Skużani ftit.  Qed ngħid hekk għax jien smajt li intom għandkom aktar minn 100 stazzjon filwaqt li l-GO għandhom 60 stazzjon.  Mela if you want to play fair fuq il-konsumatur, kemm fl-isport kif ukoll f’affarijiet oħra, naħseb li hemm bżonn li niffokaw fuq din ukoll għax inkella se nkunu qed nitfgħu ħaġa naħa waħda biss. 

IS-SUR ANDREI TORRIANI:  A closed choice in technology is something that GO chose.  I don’t think anybody told them that they could not build the cable network.  So they knew the limitations that the company they purchased had in terms of technology.  It’s like somebody buying a very cheap car made in China and asking for access to Volkswagen or Mercedes.  So you can’t expect that we are going to make investments in much more robust network with much more robust capabilities and then open it up to everybody.  I think these two issues that are being mentioned – content and networks - are quite separate from each other.  And we would like to keep them as such. 

THE CHAIRMAN:  Ħalli nagħmel rimarka lill-Awtorità għall-Kompetizzjoni Ġusta.   Inkun korrett f’din iċ-ċirkostanza fuq dak li smajna u fuq dak li qegħdin nisimgħu partikolarment bl-aħħar risposta li għadu kemm ta s-Sur Andrei Torriani fejn qed jgħid li ħadd donnu ma qal lill-GO biex jidħlu fis-servizz imma daħlu għax riedu huma?  Jiġifieri nkun korrett meta qed ngħid li hawnhekk għandna l-konsumatur Malti li biex jara l-għażla sħiħa tal-futbol barrani, bħal dak Ingliż u leagues oħra, irid ikollu f’idejh biċċa mis-servizz provdut mill-Melita u biċċa mis-servizz provdut mill-GO?  
U allura fiċ-ċirkostanza li nhar it-Tnejn, dawn it-tnejn jiġu jgħidulna li ma jridux jiftiehmu u li bonarjament jersqu lejn xulxin u fiċ-ċirkostanza li allura l-konsumatur Malti qed jispiċċa jkollu jħallas żewġ decoders, u nirrepeti dak li qal is-Sur Godwin Warr hawnhekk, li din is-sitwazzjoni toħloq domanda biex in-nies li ma jkunux iridu jħallsu jmorru għal pirate stations u allura jmorru għall-illegalitá, intom lesti li tikkonsidraw hawnhekk jekk aħna għandniex monopolju maqsum bejn tnejn u allura jekk għandniex cartel?   

Allura, intom sa nhar it-Tnejn li ġej, bl-operat tal-liġi tagħkom tistgħu tgħidu lil dan il-kumitat jekk minn dak kollu li smajna għandniex każ li fil-wiri tal-logħob tal-football miż-żewġt service providers - u qed noffri bħala evidenza dak kollu li ntqal minn kulħadd hawnhekk - għandniex cartel.  Fl-istess ħin għandna donnu xi ħaġa li mhijiex qed tiġi miftehma.    

DR. ANTOINE GRIMA:  Ċirkostanzi ta’ cartel m’għandniex għax f’cartel iridu jiftiehmu t-tnejn fuq kif se jaġixxu fis-suq.  Imma din tista’ taqa’ potenzjalment taħt proviżjoni oħra tal-liġi, l-Artikolu 9 li titratta l-Abbuż tad-Dominanza fis-Suq. 

THE CHAIRMAN:  Ippermettili ftit.  Jien se nagħmel din it-talba bħalma għamilt lill-Copyrights Board u bħalma għamilt liż-żewġ service providers.  Biex sa nhar it-Tnejn tistħarrġu skont il-liġi tal-Fair Competition jew il-bord li jista’ jiddeċiedi - u allura jekk hemm bżonn ittellgħu t-talba tagħna formalment f’isem dan il-kumitat u npoġġi wkoll għad-dispożizzjoni tagħkom l-informazzjoni kollha li ngħatat illum – jekk dawn iż-żewġ service providers humiex cartel.  Jew inkella jekk mhumiex hekk, humiex xorta waħda joħolqu dominanza fis-suq u din qed tikkawża lill-konsumatur sabiex ikollu jixtri s-servizzi mingħand iż-żewġ service providers.  U anke jekk ma jiftehmux, xorta jfisser li hemm dik id-dominanza fis-suq.  

Il-punt li qed nagħmel hu, li jien li jimpurtani hu li sa nhar it-Tnejn li ġejjin intom kollha preżenti tippruvaw tagħtuna risposta fuq din l-eventwalità ħalli qabel ma sħabi jistaqsu l-mistoqsijiet tagħhom, aħna jkollna risposta mingħandkom is-service providers fuq jekk intomx lesti li tiftiehmu bonarjament, jkollna risposta min-naħa tal-Copyrights Board fuq x’inhi s-sitwazzjoni preżenti, u jkollna r-risposta mill-Uffiċċju għall-Kompetizzjoni Ġusta fuq din is-sitwazzjoni.  B’hekk inkunu qegħdin inġibu fis-seħħ - mil-lum sa nhar it-Tnejn - l-eżerċizzji kollha possibbli biex kif qal ftit ilu Dr. Paul Edgar Micallef, aħna nkunu qegħdin naraw il-leġislazzjonijiet li għandna f’dan il-pajjiż u jekk tistax tinstab soluzzjoni.  U nhar it-Tnejn ikollkom iċ-ċans li qabel ma nibdew il-mistoqsijiet tagħna, tagħtuna r-risposti tagħkom. 

DR. ANTOINE GRIMA: Dwar il-biċċa xogħol ta’ nhar it-Tnejn, ovvjament l-analisi li se nippreżentaw se tkun prima facie, jiġifieri se tkun analisi superfiċjali għax ma tistax...    (Interruzzjonijiet)

ONOR. CHRIS CARDONA:   Sur President, dak li qed titlob inti huwa umanament impossibbli li jsir.  Barra li huwa ultra vires, jiġifieri lanqas jistgħu jagħmlu dik it-tip ta’ investigazzjoni u jaslu prima facie għal xi tip ta’ konklużjoni, li tista’ imbagħad tippreġudika d-drittijiet taż-żewġ operaturi f’dan is-servizz.  Naħseb li f’dan l-istadju, l-kumitat irid jistaqsi l-mistoqsijiet li għandu jistaqsi lill-operaturi u lill-istakeholders f’dan is-settur, u mbagħad nitkellmu aħna bħala kumitat u naraw u nevalwaw ir-risposti li jkollna.  Wara nkunu nistgħu naslu għar-rakkmandazzjonijiet tagħna jew inkella għal xi tip ta’ soluzzjoni li jagħmel il-kumitat stess.   

Meta qegħdin nitkellmu fuq abuse of a dominant position fis-suq u meta qed nitkellmu fuq cartel, qegħdin nitkellmu fuq settur li fuqu għandek ġurisprudenza Ewropea vasta ħafna.  U allura nerġa’ ngħid li huwa impossibbli li mil-lum sa nhar it-Tnejn, l-Uffiċċju għall-Konsumatur u l-Kompetizzjoni Ġusta jaslu għal xi tip ta’ soluzzjoni definittiva.  Żgur li jkun hemm xi tip ta’ prima facie u naħseb li ma tkunx qed tagħmel ġustizzja.  Għalhekk bħala membru ta’ dan il-kumitat qiegħed nuri d-dissens tiegħi għal din it-tip ta’ proposta. 

THE CHAIRMAN:  Grazzi.  Mela ħalli nemenda ftit il-proposta tiegħi.  Nifhem u konxju li mil-lum sa nhar it-Tnejn m’hemmx il-ħin meħtieġ sabiex xi ħadd jidħol f’din l-issue daqshekk ikkomplikata ħalli b’mod legali jagħtina l-aħħar ġudizzju tiegħu.  Imma nixtieq li l-membri parlamentari li qegħdin hawnhekk jiddiskutu f’isem il-ħteġijiet tal-konsumatur - għax it-talba li ressaq quddiem dan il-kumitat l-Onor. David Agius primarjament kienet fl-interess tal-ħarsien tad-drittijiet tal-konsumaturi – jkunu komdi  
Fil-bidu bdejt naħseb li nerġgħu niltaqgħu għada imma kif inbiddel kollox issa, b’mod ad hoc, qegħdin f’ħin tajjeb biex nippruvaw nużaw iż-żmien li għandna ħalli insibu soluzzjoni.  B’hekk inkunu nistgħu ngħidu lill-konsumaturi hemm barra, jekk hux doable jew le li tinstab soluzzjoni.

Allura f’din iċ-ċirkostanza, bil-mezzi ordinarji li għandkom f’idejkom, nerġa’ nagħmel l-istess talba li għamilt lis-Sur Godwin Warr u fiċ-ċirkostanza li jekk mhux risposta definittiva, imma biex nhar it-Tnejn ikollna f’idejna risposti li jekk mhux konklussivi imma elementari u introduttorji, imma jkollna xi ħaġa f’idejna.  Imbagħad aħna l-membri parlamentari, appropożitu tar-risposti li se jkunu qegħdin jagħtuna kemm is-Sur Godwin Warr min-naħa tal-Copyrights Board, kemm l-istess service providers kif ukoll l-Uffiċċju għall-Kompetizzjoni Ġusta, ikollna l-aħjar informazzjoni possibbli f’idejna.  Issa jien mhux qed nsib xejn u ma noġġezzjona xejn mill-ispjegazzjoni li għamel l-Onor. Cardona.  
L-importanti hu li nhar it-Tnejn li ġejjin tiġu hawnhekk u tkunu stħarriġtu l-possibbiltajiet kollha ta’ kif nistgħu nibdew nersqu għal soluzzjoni.  Qed ngħid hekk biex dan il-kumitat, wara li d-deputati membri jkunu agħmlu l-mistoqsijiet tagħhom, jkun jista’ jiltaqa’ darb’oħra, mhux il-bogħod mil-lum.  Mela wara li nkunu stħarriġna l-possibbiltajiet legali kollha u jkollna l-informazzjoni permezz tar-risposti li nkunu ngħatajna - b’hekk ikun aktar faċli għalina li ma nerġgħux niġu lura b’mistoqsijiet u rridu tweġiba mingħandkom - finalment nkunu nistgħu ngħidu l-proposti tagħna.  
Imma nixtieq li l-messaġġ tiegħi llum lill-konsumatur ikun dak li aħna m’aħniex qegħdin naħlu ħin.  Minkejja li se niltaqgħu nhar it-Tnejn li ġejjin, il-kumitat ta tliet struzzjonijiet biex indipendentement imma fl-istess ħin tkun qed issir ħidma ħalli jingħataw ir-risposti.  

DR. MIREILLE VELLA (Direttur Ġenerali – Uffiċċju tal-Konsumatur u Kompetizzjoni):  Nixtieq nikkjarifika li m’hemmx biss analisi legali imma hemm ukoll l-analisi ekonomika tas-suq.  L-ewwel ħaġa li jrid jidditermina l-uffiċċju huwa min hu dominanti jew inkella hemmx joint-dominancy.  Irridu niddeterminaw min għandu – u fuq x’hiex għandu - 40% ta’ dak is-suq.  Huwa diffiċli ħafna biex naslu għal deċiżjoni.  Anke jekk nikkonsidraw interim measure, jrid ikun hemm deċiżjoni magħha.

Ma’ din, għandek żewġ aspetti, l-aspett ekonomiku u l-aspett legali.  (Interruzzjonijiet)  Tinsewx li aħna qegħdin nidħlu wkoll f’komplikazzjoni oħra.  Ħafna pajjiżi membri li daħlu fuq il-football rights, dejjem kien qed jagħmlu dan fuq il-league lokali.  Jekk kien id-Danimarka kien league lokali.  Jiġifieri hemmhekk ukoll hemm din il-komplikazzjoni li naħseb dan il-kumitat għandu jieħu in konsiderazzjoni.

THE CHAIRMAN:  Dr. Mireille Vella aħna konxji tal-komplikazzjonijiet kollha li qegħdin nitkellmu fuqhom.  Fil-fatt qegħdin inkunu kawti ħafna bil-mod ta’ kif qegħdin nitkellmu, imma l-konsumatur hemm barra qed jistenna, kif għadu kif qal id-delegat tal-GO, is-Sur Edmond Brincat.  Għax din hija kontradittorja għax filli nsibuha komda li ngħidu li l-aġenzija Ingliża Ofcom ħadet tliet snin u mbagħad, l-istess Edmond Brincat, ftit tas-sekondi ilu qalilna li qed jistennew risposta għax qegħdin jitilfu flejjes kbar.  U allura hemm kontradizzjoni.  Għalhekk nixtieq li bħala kumitat ikollna direzzjoni.  Intom tridu allura li dan il-kumitat imur sine die għal tliet snin, il-konsumaturi jmorru u jħallsu għal-żewġ decoders taż-żewġ entitajiet possibbli u noqogħdu hemmhekk.  Mela x’risposta rridu?  Dik waħda.

Issa lanqas nistenna risposta min-naħa tiegħek, Dr. Mireille Vella, li għax speċi din hija xi ħaġa kkomplikata, allura ma tinbeda qatt.  Aħna bħala Kumitat dwar l-Affarijiet Soċjali ta’ dan il-parlament qegħdin ngħidulkom li sa nhar it-Tnejn ejjew għidulna bil-possibbilitajiet li għandkom f’idejkom.  Agħtuna risposta rigward id-definizzjoni tagħkom fuq jekk tqisux li għandna sitwazzjoni fejn għandna ċerta dominanza tas-suq mingħajr ma tidħol - forsi veru prima facie - fl-issues kollha legali u mingħajr ma mmorru għall-investigazzjonijiet kollha.  (Interruzzjonijiet)  Ippermettuli.  Jien ma rridx nispiċċa nikkonkludi li hawnhekk qegħdin nagħmlu biss messa in scena jew qegħdin nagħmlu xi farsa.  Kemm it-talba li ressaq l-Onor. Agius u kemm sħabna li llum qegħdin hawnhekk jagħtu l-ħin u l-attenzjoni tagħhom biex jisimgħu lil kulħadd, jien nippretendi li qed nagħmlu eżerċizzju serju u nixtieq inkompli mmexxi dan l-eżerċizzju bis-serjetà.  L-interess tiegħi huwa li nħares l-interessi tal-konsumaturi u ma nixtieqx li l-konsumaturi hemm barra jgħidu li dan kien eżerċizzju farsa.   

Għaldaqstant nixtieq li sa nhar it-Tnejn li ġej l-Uffiċċju għall-Kompetizzjoni Ġusta jagħtina spjegazzjoni fuq jekk hemmx dominanza tas-suq bil-mezzi kollha li għandhom u l-kelma “impossibbli” mhijiex risposta definittiva għalina.  Għal-lum nistgħu nieqfu hawnhekk.   

IS-SUR EDMOND BRINCAT:  Xtaqt risposta mingħand is-Sur Torriani fuq jekk hux qed jippretendi li nissussidjaw il-kontenut.

THE CHAIRMAN:  Mela ibdew tkellmu bejnietkom u mbagħad agħtuna risposta fuq jekk tkellimtux bejnietkom f’dan ir-rigward.  

Mela naġġornaw is-seduta tagħna għal nhar it-Tnejn fid-9.30 a.m. 

Fis-1.30 p.m. id-diskussjoni fuq dan is-suġġett ġiet interrota u l-Kumitat qabel li jerġa’ jaġġorna fuq dan is-suġġett nhar it-Tnejn 28 ta’ Ġunju 2010 fid-9:30am.

